
Мустақиллик тақвимдаги оддий 
сана эмас, балки халқнинг 

ўз тақдирини ўзи белгилаш 
ҳуқуқи, ўз келажагини ўзи қуриш 

жасорати ва энг муҳими, “Биз 
қандай Ўзбекистонни барпо 

этмоқчимиз?”, деган саволга 
берилган тарихий жавобдир. 

Босиб ўтилган ўттиз беш 
йиллик йўлга назар ташласак, 

кечаги орзу билан бугунги 
воқелик ўртасида улкан масофа 
борлигини кўрамиз. Бу масофа 

оддий йиллар билан эмас, 
ўзгарган тафаккур, янгиланган 
давлатчилик ва инсон ҳаётида 

намоён бўлаётган ислоҳотлар 
билан ўлчанади.

Бугун “Янги Ўзбекистон” деган ту-
шунча харитадаги янги ном ёки сиёсий 
шиор эмас, балки у мустақилликнинг янги 
босқичдаги мазмуни, халқнинг эртанги 
кунга ишончи ва давлат тараққиётининг 
янги фалсафасидир. Президентимиз бош­
лаган кенг кўламли ислоҳотлар айнан шу 
тарихий имкониятни реал ўзгаришларга 
айлантиришга қаратилди: давлат халққа 
яқинлашди, инсон қадри ислоҳотларнинг 
бош мезонига айланди, жамият ва иқти-
содиётда янги имкониятлар очилди. Энди 
олдимизда турган энг катта вазифа — эри-
шилган натижалар билан кифояланмай, 
мустақилликнинг 35 йиллик тажрибасини 
янги Ўзбекистоннинг янада буюк тарақ­
қиётига айлантиришдир.

ПАРЛАМЕНТЛАРАРО ИТТИФО¯НИНГ 
XII ЁШ ПАРЛАМЕНТ АЪЗОЛАРИ 
БУТУНЖА²ОН КОНФЕРЕНЦИЯСИ 

ИШТИРОКЧИЛАРИГА

АЗИМ ПОЙТАХТНИНГ ЯНА БИР ЗАМОНАВИЙ  
ВА НОЁБ МАДАНИЙ МАСКАНИ

Президентимиз Шавкат Мирзиёев Тошкент шаҳридаги янги Замонавий санъат 
марказига ташриф буюриб, бу ерда яратилган шароитлар билан танишди.

Маданий соҳага йўналтирилаётган сар-
моя ва эътибор жамиятнинг маънавий юк-
салишига ҳамда келажак авлод камолотига 
хизмат қилиши тарихий тараққиётнинг рад 
этиб бўлмас ҳақиқатидир. Президентимиз 
Шавкат Мирзиёевнинг Тошкент шаҳридаги 
Замонавий санъат марказига ташрифи шу 
маънода ҳам чуқур мазмун касб этади. 

Дарҳақиқат, бугун миллий меросни 
асраш билан бирга жаҳон андозаларига 

мос замонавий маданий инфратузилмани 
шакллантириш бўйича тизимли ислоҳотлар 
кечмоқда. Пировардида жаҳон санъати Ўз-
бекистонга интилмоқда. Ўз навбатида, ўзбек 
санъатининг дунёга чиқиш имконияти кен-
гайяпти. Ўзаро ҳамоҳанглик касб этган ҳам-
корлик амалда самарасини кўрсатмоқда. Шу 
маънода, жаҳон аҳли, санъат ва маданият ва-
киллари ҳозирги Ўзбекистонни фақат буюк 
ўтмиш меросини асраб келаётган мамлакат 

эмас, балки шу бебаҳо маданий меросга та-
янган ҳолда келажакнинг янги маданий қиё-
фасини изчил шакллантираётган давлат си-
фатида ҳам англаб етмоқда, тушунмоқда. Бу, 
албатта, тарихий меросни асраш ва омма­
лаштириш борасидаги ишлар тобора кенг 
тус олиб, жадаллашиб, янги ижодий йўна-
лишлар, замонавий маданият ҳамда санъат 
ривожи учун катта имкониятлар эшиги очи-
лаётганидан далолат.  

Ўзбекистон Республикаси Президенти 
ташаббуси билан ташкил этилган мазкур 
нуфузли анжуман Ўзбекистон Республи-
каси Олий Мажлиси Сенати ҳамда Парла-
ментлараро Иттифоқ ҳамкорлигида ўтка-
зилмоқда.

6 сентябрга қадар давом этувчи 
мазкур нуфузли анжуман “Мураккаб 

Ҳурматли парламент аъзолари ва кон-
ференция иштирокчилари!

Хонимлар ва жаноблар!
Бугун сиёсат майдонига ўз сўзи, ўк-

там овози билан дадил кириб келаётган 
сиз — ёш парламентарийларни ушбу ну-
фузли тадбир муносабати билан самимий 
қутлаш ва эзгу тилакларимни йўллашдан 
бағоят мамнунман.

Минг йиллардан буён тамаддунлар, 
халқлар ва ғояларни бирлаштираётган 
кўприк — кўҳна ва навқирон Самарқанд 
шаҳрига хуш келибсиз!

Юқори мақомдаги анжуманнинг мам-
лакатимизда илк бор ўтказилаётганини 
Янги Ўзбекистонда амалга оширилаётган 
ортга қайтмас демократик ислоҳотларга 
халқаро ҳамжамият берган юксак баҳо деб 
қабул қиламиз.

Бугунги мулоқот ўтган йили Тош-
кентда ташкил этилган Парламентлараро 
Иттифоқнинг 150-юбилей Ассамблеяси 
сингари жонли мулоҳазалар, янги ғоя ва 
илғор ташаббуслар илгари суриладиган 
анжуманга айланади деб ишонаман.

Азиз меҳмонлар!
Самарқанд халқаро анжумани дунёда 

глобал зиддиятлар чуқурлашиб, беқарор-
лик ва уруш ўчоқлари кўпаяётган мурак-
каб бир паллада ўтмоқда.

Иқлим ўзгариши, иқтисодий тенгсиз-
лик, ижтимоий беқарорлик ва маънавий 
инқироз бутун инсоният тараққиётига ғов 
бўлаётгани сир эмас.

Шу жиҳатдан мазкур конференция 
кун тартибига “Нотинч даврларда бар-
ча учун инсон ҳуқуқлари, адолат ва 
қадр-қимматни тиклаш” мавзуси кири-
тилгани долзарб аҳамиятга эга.

Таассуфки, сайёрамиз бўйлаб 500 мил-
лиондан зиёд болалар ва ёшлар қуролли 
можаролар ҳудудида яшамоқда, ҳар беш 
нафар ёшдан бири, қизларнинг ҳар уч на-
фардан иккиси таълим олиш имконидан 
маҳрум қолмоқда.

Шундай қийин шароитда дунё ёшла-
рининг энг фаол, интилувчан қатлами си-
фатида майдонга чиқаётганингиз таҳсинга 
сазовор.

Қадрли дўстлар!
“Ўзбекистон — 2030” стратегиясида 

ёш авлодга ғамхўрлик қилиш, уларнинг 
билим ва салоҳиятини тўлиқ рўёбга чиқа-
риш давлат сиёсатининг устувор йўнали-
ши этиб белгиланган.

39 миллионлик аҳолининг қарийб 
56 фоизини ёшлар ташкил этаётгани 
узоқ муддатли ёндашув, кенг қамровли 
ечимларни ҳаётий заруратга айлантир-
моқда.

Сўнгги йилларда инсон капиталини 
ривожлантиришга қаратилган ислоҳотла-
римиз натижасида ёшларимизнинг бар-
камол ўсиши, глобал рақобат муҳитида 
муносиб ўрин эгаллаши учун улкан имко-
ниятлар яратилди.

Юртимизда ёшлар билан ишлаш ва улар-
ни қўллаб-қувватлашнинг мутлақо янги —  
манзилли ва вертикал тизими йўлга қўйил-
ганини алоҳида таъкидлаш ўринлидир.

Дунёдаги юқори 100 таликка киради-
ган етакчи олий таълим муассасаларида 
таҳсил олаётган ўғил-қизларимиз сони  
3,5 минг нафардан ошгани, илмий даража-
га эга ёш олимларимиз улуши икки бара-
вар ортгани бизни мамнун этади.

Ёшларнинг тадбиркорлар сафидаги 
улуши 35 фоизга етгани ҳам улар иқтисо-
дий тараққиётнинг ҳаракатлантирувчи ку-
чига айланганидан далолат беради.

Олий Мажлис Қонунчилик палатаси 
ва Сенати ҳузуридаги Ёшлар парламент­
лари бўлажак халқ вакиллари учун тажри-
ба мактабига айланди.

2024 йилги сайловда 200 га яқин 
ёшлар вакиллик органлари аъзоси этиб 
сайлангани ҳам сиёсий ҳаётимиздаги ян-
гиланишлар самарасидир.

Бу каби ютуқлар халқаро ҳамжамият 
томонидан муносиб эътироф этилмоқда. 
Жумладан, Ўзбекистон Бирлашган Мил-
латлар Ташкилотининг “Ёшлар — 2030”  
стратегиясини жадал амалга ошираёт-
ган дунёнинг 10 та етакчи давлати қа-
торидан жой олди.

Шунингдек, Глобал ёшлар тарақ
қиёти индексида энг тез ривожланаёт-
ган мамлакат деб топилди.

Ҳурматли хонимлар ва жаноблар!
Парламентлараро Иттифоқ доирасида 

ёшларнинг давлат ҳамда жамият бошқару-
видаги иштирокини янада кенгайтиришга 
қаратилган Ёшлар ва келажак авлодлар 
тўғрисидаги Самарқанд резолюцияси 
қабул қилинишини олқишлаймиз.

Шу билан бирга, ёшлар салоҳиятини рўёб-
га чиқаришга доир илғор тажрибамиз билан 
ўртоқлашиш учун махсус платформа тақ-
дим этишга тайёрлигимизни билдирамиз.

Фурсатдан фойдаланиб, сизларни кел-
гуси йил Ўзбекистонда ўтказиладиган 
“Авлодлар мулоқоти” халқаро ёшлар 
конгрессига таклиф этаман.

Қадрли навқирон етакчилар!
Сизларнинг сиймонгизда Янги Ўзбе-

кистоннинг хайрихоҳ дўстлари, бирдам-
лик ва ҳамкорлик элчиларини кўрамиз де-
сак, айни ҳақиқатни айтган бўламиз.

Ишончим комил, анжуман доираси-
даги мулоқот ва мунозаралар очиқ, конс­
труктив руҳда ўтади, Самарқандда тас-
диқланган ҳужжатлар глобал тинчликни 
мустаҳкамлашга хизмат қилади.

Сизларни яна бир бор самимий қут-
лаб, барчангизга мустаҳкам саломатлик, 
туганмас ғайрат-шижоат ва масъулиятли 
фаолиятингизда янги зафарлар тилайман!

Шавкат МИРЗИЁЕВ,
Ўзбекистон Республикаси 

Президенти

САМАР¯АНД ГЛОБАЛ КОНФЕРЕНЦИЯСИ 
ЁШЛАРНИ ТИНЧЛИК ВА АДОЛАТ 

ТАМОЙИЛЛАРИНИ МУСТА²КАМЛАШ 
ЙªЛИДА БИРЛАШТИРДИ

Самарқанддаги “Буюк ипак йўли” (Silk Road Samarkand) 
халқаро туризм марказида жойлашган Конгресс марказида  
Парламентлараро Иттифоқнинг XII Ёш парламент аъзолари 
бутунжаҳон конференцияси ўз ишини бошлади. 

Ўзбекистон Маданият ва санъатни 
ривожлантириш жамғармасининг етакчи 
лойиҳаларидан бири ҳисобланган Замона-
вий санъат маркази ана шу янги босқич-
нинг ёрқин рамзларидан бирига айланиши 
шубҳасиз.  

Замонавий санъат маркази, юқорида 
қайд этганимиздек, маданият ва санъатни 
ривожлантиришга давлат сиёсати дара-
жасида қаратилаётган юксак эътиборнинг 
ёрқин ифодаси. Қолаверса, у  1912 йилда 
қурилган тарихий бинода жойлашган. 
Бино дастлаб трамвай депоси, кейинчалик 
электр станцияси сифатида фаолият юрит-
ган. 

Бинода реновация ишлари Франциянинг 
“Studio KO” архитектура компанияси томо-
нидан тарихий кўриниш сақланган ҳолда 
амалга оширилди. Шу маънода, унга шун-
чаки янги маданий объект сифатида қараш 
етарли эмас. Унинг ташкил этилиши замона-
вий маданий инфратузилмани ривожланти-
риш ва мамлакатимизнинг халқаро майдон-
даги маданий нуфузини мустаҳкамлашда 
муҳим аҳамият касб этади. 

Марказ замонавий санъат ва профес-
сионал ҳамжамиятни ривожлантириш, 
шунингдек, маданий ҳамкорликнинг янги 
шаклларини йўлга қўйиш учун муҳим 
платформа, Ўзбекистоннинг бой тарихий 
мероси ҳамда замонавий жаҳон санъати 
ўртасидаги ўзига хос мулоқот майдонини 
ифодалайди. 

Президентимиз кўргазма ва таълим 
майдонлари, жамоат ҳудудларини кўздан 
кечирди. 

Марказда кўргазмалар, лекциялар, 
очиқ суҳбат ва муҳокамалар, фильм на-
мойишлари, концертлар, перформанслар, 
ижодий устахоналар ва арт-резиденция 
дастурлари ташкил этилади. 

даврда инсон ҳуқуқлари, адолат ва инсон 
қадр-қимматини тиклаш йўлида” мавзуси-
га бағишланди. Унда дунёнинг 60 га яқин 
мамлакатидан ёш парламент аъзолари,  
11 халқаро ташкилот вакилларидан иборат 
250 га яқин иштирокчи қатнашмоқда.

Мамлакатимизда соғлиқни сақлаш ти-
зимини трансформация қилиш, бирламчи 
тиббий ёрдам сифатини ошириш, замона-
вий клиникалар ва диагностика имконият-
ларини кенгайтириш бўйича кенг кўламли 
ишлар амалга оширилмоқда. Мазкур ўз-
гаришлар тиббиёт ва фармацевтика соҳа-
си учун кадрлар тайёрлашни ҳам замон 
талаблари асосида қайта кўриб чиқишни 
тақозо этмоқда.

Шу боис, тиббий таълимни назарий 
билим беришдан компетенция ва амалий 
кўникмаларни шакллантиришга йўнал-
тириш, таълим дастурларини халқаро 
стандартларга мослаштириш, мутахас-
сиснинг билим ва малакасини холис баҳо-
лаш ҳамда унинг бутун меҳнат фаолияти 

ТИББИЁТ ВА ФАРМАЦЕВТИКА СО²АСИДА КАДРЛАР ТАЙЁРЛАШ ВА 
КАСБИЙ РИВОЖЛАНТИРИШ ТИЗИМИ ТАКОМИЛЛАШТИРИЛАДИ

Президент Шавкат Мирзиёев тиббиёт ва фармацевтика соҳасида кадрлар тайёрлаш, уларни 
давлат рўйхатидан ўтказиш ҳамда узлуксиз касбий таълим тизимини такомиллаштириш 

бўйича таклифлар тақдимоти билан танишди.
давомида касбий ривожланиб боришини 
таъминлайдиган яхлит тизим яратиш мақ-
сад қилинган.

Тақдимотда, аввало, тиббиёт ва фарма-
цевтика соҳасида кадрлар тайёрлаш тизи-
мини такомиллаштириш чоралари кўриб 
чиқилди. Таклифлар Кембриж, Пенсильва-
ния ва Гарвард университетлари тавсиялари 
асосида, халқаро ва маҳаллий мутахассис-
лар иштирокида ишлаб чиқилган.

Эндиликда тиббиёт олийгоҳларига 
қабул параметрлари ҳудудлар ва тиббиёт 
муассасаларининг реал эҳтиёжи, кадрлар 
етишмовчилиги асосида шакллантирила-
ди. Давлат буюртмаси йўналишлар кеси-
мида Соғлиқни сақлаш вазирлиги томони-
дан тасдиқланади.

2027/2028 ўқув йилидан “Даволаш 
иши” йўналиши ўрнига 6 йиллик “Умумий 
тиббиёт” бакалавриат дастурини жорий 
этиш таклиф қилинмоқда. Беш йиллик 
таълимдан кейин талабалар бир йил тўлиқ 
амалий тайёргарликдан ўтади. Дастурни 
муваффақиятли тамомлаган битирувчилар 
оилавий шифокор сифатида ишлаш имко-
ниятига эга бўлади.

Оилавий тиббиёт бўйича кадрлар 
тайёрлашга алоҳида эътибор қаратила-
ди. Резидентларнинг оилавий поликли-
никаларда бир вақтнинг ўзида ўқиши 
ва амалиёт ўташи йўлга қўйилади. Тор 
соҳа мутахассисларини тайёрлаш эса 
босқичма-босқич резидентурага ўт-
казилиб, магистратура асосан илмий-

педагогик кадрлар тайёрлашга йўнал-
тирилади.

Ўрта тиббиёт кадрларини тайёрлашда 
ҳам янгича ёндашувлар жорий этилади. 
Олий маълумотли ҳамшираларнинг таш-
хис, даволаш ва профилактика жараёнла-
рида шифокорга яқин кўмакчи сифатидаги 
ўрни оширилади.

Фармацевтика таълими ишлаб чиқа-
риш билан янада яқин боғланади. Кор-
хоналар эҳтиёжи асосида дуал таълим 
кенгайтирилиб, амалий машғулотлар улу-
шини ошириш, талабаларни дори восита-
ларини ишлаб чиқишдан тортиб, сифат на-
зорати ва стандартлаштиришгача бўлган 
жараёнларга жалб қилиш белгиланмоқда.

ЎЗБЕКИСТОН – 35 ЙИЛ: ЯНГИЛАНИШ ВА 
ТАРАҚҚИЁТНИНГ ЯНГИ ДАВРИ 

Муносабат

Феруза ЭШМАТОВА,
Олий Мажлиснинг Инсон 
ҳуқуқлари бўйича вакили 

(омбудсман)

Мулоқот давомида ёшлар замонавий дунёдаги долзарб муаммолар юзасидан ўз фикр 
ва ташаббусларини билдирди ҳамда инсон ҳуқуқлари ва қадр-қимматини таъминлаш, 
тинчлик ва адолат тамойилларини мустаҳкамлаш, шунингдек, барқарор тараққиётга 

эришиш масалалари бўйича ўзаро тажриба алмашди.

Бу фикр сўнгги йиллардаги ислоҳотлар-
нинг моҳиятини бир жумла билан ифодалай-
ди. Зеро, ҳар қандай давлат дастури, янги 
қонун ёки институтнинг ҳақиқий қиймати 
унинг оддий инсон тақдирида қандай акс 
этиши билан ўлчанади. 

2023 йилда умумхалқ референдуми асо-
сида қабул қилинган янги таҳрирдаги Конс­
титуцияда Ўзбекистон ижтимоий давлат 
сифатида белгиланди. Инсоннинг ҳаёти, эр-
кинлиги, шаъни ва қадр-қиммати олий қад­
рият экани, ҳуқуқ ва эркинликлар бевосита 
амал қилиши, қонунчиликдаги зиддият ва 
ноаниқликлар инсон фойдасига талқин эти-
лиши мустаҳкамланди. 

Инсон ҳуқуқлари деганда кўпинча суд-
ҳуқуқ тизими тасаввур қилинади. Аслида, 
ҳуқуқ мактабда, поликлиникада, иш жойида, 
маҳалла идорасида, спорт майдонида ва оила­
да ҳар куни намоён бўлади. Расмий маълу-
мотларга кўра, сўнгги ўн йилда 1,5 миллион 
ўринли мактаблар, 342 минг ўринли мактаб-
гача таълим муассасалари ва 62 минг ўринли 
шифохоналар барпо этилгани, саккиз мил-
лион аҳоли яшайдиган хонадонларга илк бор 
марказлашган ичимлик сув кириб боргани 
инфратузилма ҳақидаги рақамларгина эмас. 
Улар таълим, соғлиқ, муносиб турмуш ва тенг 
имконият ҳуқуқининг кундалик ҳаётдаги ифо-
дасидир.

Таълим қамрови кенгайиши, касбий 
тайёргарлик, илм-фан ва оммавий спорт-
ни қўллаб-қувватлаш инсон капиталини 

ТИББИЁТ ВА ФАРМАЦЕВТИКА СО²АСИДА КАДРЛАР ТАЙЁРЛАШ ВА 
КАСБИЙ РИВОЖЛАНТИРИШ ТИЗИМИ ТАКОМИЛЛАШТИРИЛАДИ

САМАР¯АНД ГЛОБАЛ КОНФЕРЕНЦИЯСИ 
ЁШЛАРНИ ТИНЧЛИК ВА АДОЛАТ 

ТАМОЙИЛЛАРИНИ МУСТА²КАМЛАШ 
ЙªЛИДА БИРЛАШТИРДИ

Тақдимотнинг кейинги қисми тибби-
ёт ва фармацевтика ходимларини давлат 
рўйхатидан ўтказиш тизимини жорий 
этишга бағишланди.

Аҳолига кўрсатилаётган тиббий хиз-
матлар сифати ва хавфсизлигини таъмин-
лаш мақсадида мутахассисларнинг билим 
ва амалий тайёргарлигини мустақил баҳо-
лаш тизими жорий этилади.

Барча тиббиёт ва фармацевтика ходим-
ларини қамраб оладиган ягона электрон 
реестр шакллантирилади. У 16 та ахборот 
базаси билан интеграция қилиниб, мута-
хассиснинг таълими, малакаси ва касбий 
фаолиятига оид маълумотларни бир жойда 
жамлаш имконини беради.

Давлат рўйхатидан ўтишни 2027 йил-
дан ихтиёрий, 2030 йилдан эса мажбурий 
тартибда жорий этиш таклиф қилинмоқда. 
Кейинчалик давлат рўйхатидан ўтмаган 
мутахассис тиббий ёки фармацевтик фао-
лият билан шуғуллана олмайди.

Баҳолаш босқичма-босқич — фунда-
ментал ва клиник фанлар, кейин эса му-
тахассислик бўйича амалга оширилади. 

Бунинг учун ягона тест ва топшириқлар 
банки, замонавий симуляцион базалар 
ташкил этилади. Имтиҳондан ўта олмаган 
мутахассисларга қайта топшириш имко-
нияти берилади.

Янги тизимга ихтиёрий равишда эр-
тароқ кирган ходимларни рағбатланти-
риш ҳам назарда тутилган. Имтиҳондан 
муваффақиятли ўтиб, давлат рўйхатига 
киритилган олий маълумотли шифокор ва 
фармацевтика ходимларига меҳнатга ҳақ 
тўлашнинг энг кам миқдорининг 5 барава-
ригача, ўрта тиббиёт ва фармацевтика хо-
димларига 2,5 бараваригача устама тўлаш 
таклиф этилди.

Давлат рўйхатидан ўтказиш ва мута-
хассислар малакасини баҳолаш ишларини 
ташкил этиш учун алоҳида марказ фаоли-
яти йўлга қўйилади.

Тақдимотда тиббиёт ва фармацевтика 
ходимларининг узлуксиз касбий таълим 
тизимини такомиллаштириш масалалари 
ҳам кўриб чиқилди.

Замонавий тиббиётда диагностика ва 
даволаш усуллари, дори воситалари ва 
технологиялар тез янгиланиб бораётгани 
боис, мутахассисларнинг билим ва амалий 

Тадбирнинг очилиш маросимида 
Ўзбекистон Республикаси Президен-
ти Шавкат Мирзиёевнинг глобал кон-
ференция иштирокчиларига йўллаган 
табригини Ўзбекистон Республикаси 
Олий Мажлиси Сенати Раиси Танзила 
Норбоева ўқиб эшиттирди.

Табрикда Ўзбекистон БМТнинг 
“Ёшлар — 2030” стратегиясини жадал 
амалга ошираётган дунёнинг ўнта етакчи 
давлати қаторидан ўрин олаётгани қайд 
этилди. Мамлакатимиз глобал ёшлар та-
раққиёти индексида энг тез ривожланаёт-
ган давлатлардан бири сифатида эътироф 
этилган.

“Ишончим комил, анжуман доира-
сидаги мулоқот ва мунозаралар очиқ, 
конструктив ва амалий руҳда ўтади, Са-
марқандда тасдиқланган ҳужжатлар гло-
бал тинчликни мустаҳкамлашга хизмат 
қилади”, деб алоҳида таъкидлаган Прези-
дентимиз.

Сенат Раиси Танзила Норбоева Ўз-
бекистонда ёшларнинг давлат ва жами-
ят ҳаётидаги иштирокини кенгайтириш, 
уларнинг ҳуқуқ ва манфаатларини ҳимоя 
қилишга қаратилаётган эътибор хорижий 
парламентлар аъзолари томонидан ҳам 
эътироф этилаётганини алоҳида таъкид-
лади. Хусусан, янгиланган Конституция, 
“Ўзбекистон — 2030” стратегияси ва бош­
қа стратегик ҳужжатларда ёшлар манфаат-
лари устувор йўналишлардан бири сифа-
тида белгиланган.

Конференция мавзусидан келиб чиқиб, 
Сенат Раиси муҳим учта устувор йўна-
лишни таклиф қилди. Жумладан, ёшларни 
сиёсатнинг объекти эмас, қарорларнинг 
ҳаммуаллифига айлантириш, ҳуқуқларни 
аниқ ҳимоя механизмлари билан таъмин-
лаш, ҳуқуқларни реал имкониятларга ай-
лантиришга оид муҳим йўналишлар бў­
йича аниқ таклифларни баён этди.

Олий Мажлис Қонунчилик палатаси 
Спикери Нуриддинжон Исмоилов ёшлар 
масаласига қаратилаётган эътиборнинг 
аҳамияти ҳақида тўхталди. Давлатимиз 
раҳбари айтганидек, ёшларга имконият 
беришнинг энг юқори кўриниши улар-
нинг ўзлари қарор қабул қилиш жараё-
нида иштирок этишидир. Шу мақсадда 
парламент фаолиятида ҳам ёшлар билан 

ишлашнинг институционал механизмлари 
жорий этилди.

Парламентлараро Иттифоқ Президен-
ти Тулия Эксон ёшларнинг овози халқаро 
миқёсда муҳим қарорларни қабул қилиш 
жараёнларида тобора катта аҳамият касб 
этаётганини таъкидлади. Айниқса, тур-
ли мамлакатлардан келган ёш парламент 
аъзоларининг ўзаро мулоқоти, тажриба ал-
машинуви ва ҳамкорлиги бугунги глобал 
муаммоларни ҳал қилишга янги ёндашув-
ларни шакллантиришга хизмат қилади.

Парламентлараро Иттифоқ Бош ко-
тиби Анда Филип ёшларнинг сиёсий қа-
рорлар қабул қилиш жараёнида муносиб 
ва мазмунли ўрин эгаллаши муҳимлиги-
га доимо ишониб келганини таъкидлади. 
Парламентлараро Иттифоқнинг ёш парла-
мент аъзолари шиори — “Биз ҳақимизда 
қарорлар бизсиз қабул қилинмасин” де-
ган фикрига тўлиқ қўшиламан. Бу оддий 
тамойил бўлиб кўриниши мумкин, аммо 
у парламент фаолиятининг моҳияти ва 
инклюзивликнинг муҳим эканининг асо-
сини ташкил этади.

Глобал конференция давомида ўтка-
зилган сессияларда инсон ҳуқуқлари ва 
ёшларнинг сиёсий иштироки, ижтимоий 
адолат, рақамли хавфсизлик, таълим ва 
муносиб меҳнат, ёш аёлларнинг сиёсий 
фаоллиги, шунингдек, парламентларнинг 
глобал муаммоларни ҳал этишдаги роли 
каби қатор муҳим масалалар муҳокама қи-
линди.

Мулоқот давомида ёшлар замонавий 
дунёдаги долзарб муаммолар юзасидан ўз 
фикр ва ташаббусларини билдирди ҳамда 
инсон ҳуқуқлари ва қадр-қимматини таъ-
минлаш, тинчлик ва адолат тамойиллари-
ни мустаҳкамлаш, шунингдек, барқарор 
тараққиётга эришиш масалалари бўйича 
ўзаро тажриба алмашди.

Умуман, Самарқанд нафақат ёшлар-
нинг мулоқот майдони, балки муҳим учра-
шувлар марказига ҳам айланди.

Тадбир якунида ёш парламент аъзола-
рининг таклиф ва ташаббусларини ўзида 
акс эттирган глобал конференциянинг 
якуний ҳужжати қабул қилиниши кутил-
моқда.

Конференция ўз ишини давом эттир-
моқда.

                                             
  Норгул АБДУРАИМОВА,

ЎзА мухбири

юксалтиришга хизмат қилади. Таълим ин-
сонга танлов, касб мустақиллик, спорт эса 
саломатлик ва ирода беради. Бу соҳаларга 
сармоя киритиш ҳуқуқларидан онгли фойда-
ланадиган ва жамият ҳаётида фаол иштирок 
этадиган шахсни камол топтиришдир.

Бугун Ўзбекистонда инсон ҳуқуқлари 
ҳақида гап кетганда, фақат халқаро мажбу-
риятлар ёки қонунчиликдаги ўзгаришлар 
эмас, балки оддий инсоннинг давлат билан 
муносабатидаги янги руҳ назарда тутилади. 
Фуқаро ўз муаммосини айта олиши, муро-
жаати эшитилиши, ҳуқуқи бузилганда ҳимоя 
механизмларига мурожаат қилиши ва давлат 
органлари фаолияти устидан жамоатчилик 
назорати механизмлари кенгайиб бораётга-
ни ислоҳотларнинг муҳим амалий йўналиш­
ларидандир.

Одамларга маҳалланинг ўзида ёрдам 
кўрсатишга қаратилган тизим ҳам шу ман-
тиқнинг давоми. “Маҳалла еттилиги” оила 
ва хонадон кесимида муаммони аниқлаш, 
бандлик, тадбиркорлик, ёшлар ва хотин-қиз-
лар масалаларини ўзаро боғлиқ ҳолда ҳал 
этишга хизмат қилмоқда. “Инсон” ижтимоий 
хизматлар марказлари орқали юздан ортиқ 
ижтимоий хизмат ва ёрдам турини маҳалла 

даражасига яқинлаштиришдан кўзланган 
мақсад оддий шуки, инсон идорама-идора 
юрмаслиги, хизматнинг ўзи инсон олдига 
бориши керак.

Камбағалликни қисқартириш сиёса-
ти ҳам бир марталик нафақа бериш билан 
чекланмаяпти. Касбга ўқитиш, барқарор 
иш ўрни, имтиёзли кредит, субсидия ва ер 
ажратиш каби воситалар инсонга мустақил 
даромад манбаи яратишга қаратилган. Бу 
ерда асосий мақсад камбағаллик оқибатини 
юмшатиш эмас, инсоннинг ўз ҳаётини ўзгар-
тириш имкониятини кенгайтиришдир.

Гендер тенглик ва хотин-қизлар ҳуқуқла-
рини таъминлаш соҳасида муҳим ҳуқуқий 
ва институционал ўзгаришлар қилинди. 
Хотин-қизлар ва эркаклар учун тенг ҳуқуқ 
ҳамда имкониятлар кафолатлари, хотин-қиз-
ларни тазйиқ ва зўравонликдан ҳимоялаш, 
жинсий шилқимлик ва оилавий зўравонлик 
учун жавобгарлик белгилаш, ҳимоя ордери 
механизмларини кучайтириш — буларнинг 
барчаси зўравонликни “оилавий ички иш” 
эмас, инсон ҳуқуқларини бузиш ҳолати си-
фатида баҳолашга йўл очди.

Бугун зўравонликка учраган аёлга фақат 
ҳуқуқий тушунтиришнинг ўзи етарли эмас-
лиги чуқур англанмоқда. Унга хавфсиз 
жой, психологик кўмак, ижтимоий ҳимоя, 
ҳуқуқий маслаҳат ва унинг ёнида турадиган 
институтлар керак.

Ислоҳотларнинг инсон ҳаётига таъси-
рини кўрсатадиган яна бир муҳим йўналиш 
ногиронлиги бўлган шахслар ҳуқуқларини 
таъминлашдир. 2020 йилда “Ногиронлиги 
бўлган шахсларнинг ҳуқуқлари тўғрисида”-
ги қонун қабул қилинди, 2021 йилда Ўзбе-
кистон БМТнинг Ногиронлар ҳуқуқлари 
тўғрисидаги конвенциясини ратификация 
қилди. Бу соҳадаги ўзгаришлар ногирон-
лиги бўлган шахсларга “ижтимоий ёрдам 
объекти” сифатида эмас, балки мустақил 
ҳуқуқ эгаси сифатида қараш тамойилини 
мустаҳкамлади.

Айниқса, пенитенциар муассасаларда 
ногиронлиги бўлган маҳкум ва маҳбус­
лар учун яратилаётган шароитлар инсон 
ҳуқуқларига ёндашувдаги ўзгаришни 
яққол кўрсатади. Омбудсман ташаббуси 

билан Бош прокуратура, Ички ишлар ва-
зирлиги ва Инсон ҳуқуқлари бўйича Ўз-
бекистон Республикаси Миллий маркази 
билан ҳамкорликда қийноқларнинг олдини 
олиш ҳамда ногиронлиги туфайли эркин 
ҳаракатлана олмайдиган маҳкум ва маҳ­
бусларга яратилган шароитларни халқаро 
меъёрларга мувофиқлаштириш бўйича 
“йўл харитаси” ишлаб чиқилган.

Ушбу “йўл харитаси” доирасида қатор 
жазони ижро этиш муассасаларида кириш 
жойларига пандуслар ўрнатилди, кутубхо-
налар брайл алифбосидаги китоблар билан 
бойитилди, ювиниш хоналарида махсус ша-
роитлар яратилди. Ўзи мустақил ҳаракатла-
на олмайдиган ногиронлиги бўлган маҳкум-
ларга бошқа маҳкумлар бириктирилиб, 
парвариш қилгани учун уларга меҳнат ҳақи 
тўлаш амалиёти йўлга қўйилди. Бу инсон 
ҳуқуқлари ёпиқ эшиклар ортида ҳам амал 
қилиши керак, деган тамойилнинг амалий 
ифодасидир.

Инсон ҳуқуқларини таъминлаш фақат 
давлат органларининг вазифаси бўлиб қолса, 
тизим ўз камчилигини ҳар доим ҳам вақтида 
кўра олмайди. Шу боис, Ўзбекистонда но-
давлат нотижорат ташкилотлар, фуқаролик 
жамияти институтлари, ҳуқуқ фаоллари, 
журналист ва блогерларнинг жамоатчилик 
назоратидаги иштирокига алоҳида аҳамият 
берилмоқда. 2018 йилда “Жамоатчилик на-
зорати тўғрисида”ги қонун қабул қилинди, 
кейинчалик фуқаролик жамиятини ривож­
лантириш концепцияси, давлат органлари 
ҳузуридаги жамоатчилик кенгашлари ва 
очиқ муҳокама механизмлари ушбу иштирок 
учун кенгроқ майдон яратди.

Нодавлат сектор мамлакат ривожига чет-
дан қараб турган кузатувчи эмас. У аҳоли 
эҳтиёжини давлатга етказадиган, қарорлар-
нинг жойлардаги таъсирини баҳолайдиган 
ва ечим таклиф қиладиган ҳамкордир. Омма-
вий ахборот воситаларидаги асосли танқид, 
ҳуқуқ фаолларининг кузатувлари ёки ННТ-
ларнинг жойлардаги тажрибаси муаммони 
эрта аниқлашга ёрдам беради. Бундай ҳам-
корлик давлат қарорлари сифатини оширади, 
жамиятнинг эса ислоҳотларга дахлдорлик 
ҳиссини кучайтиради.

Омбудсман институти 
бу мулоқотда инсон 
билан давлат 
ўртасидаги кўприк 
вазифасини бажаради 
ҳамда ўз фаолиятида 
фуқаролик жамияти 
институтлари вакиллари 
билан ҳамкорлик 
қилади. Парламент 
институти сифатида 
омбудсман қонун 
ҳужжатлари ижроси 
устидан парламент 
назоратини амалга 
оширади, фуқаролар 
мурожаатларини 
ўрганади, қонунчилик ва 
амалиётдаги муаммолар 
бўйича тавсиялар 
беради.

Шунингдек, омбудсман ҳаракатланиш 
эркинлиги чекланган шахслар сақланадиган 
ёпиқ муассасаларга жамоатчилик гуруҳла-
ри билан биргаликда кириб мониторинг 
ташрифларини амалга оширади. Уларда 
яшаш шароитлари, тиббий хизмат, овқатла-
ниш, санитария-гигиена ҳолати, мурожаат 
қилиш имконияти, қийноқ ва шафқатсиз 
муомаланинг олдини олиш бўйича халқаро 
нормалар ижроси ўрганилади. Маҳкум ва 
маҳбуслар билан жамоавий ва индивидуал 
суҳбатлар ўтказилади, муассасалардаги 
“Омбудсман қутилари” орқали келиб тушган 
мурожаатлар назоратга олинади.

Асосий мақсад инсон қадр-қимматини 
ҳимоя қилиш, қийноқ ва шафқатсиз муома-
ланинг олдини олиш, ёпиқ муассасаларда 
инсон ҳуқуқларини таъминлаш мадани-
ятини шакллантиришдир. Чунки озод-
лик чекланиши мумкин, аммо инсоннинг 
қадр-қиммати чекланмаслиги керак.

Албатта, ислоҳотлар йўли доимий жа-
раёндир. Омбудсман институти бу жараён-
да кўмакчи ва парламент назорати субъекти 

сифатида ўз вазифасини бажаришда давом 
этади. Бизнинг мақсадимиз инсонпарвар ис-
лоҳотлар ҳар бир ҳудудда, ҳар бир маҳалла-
да, ҳар бир инсон ҳаётида бирдек акс этиши-
га ҳисса қўшишдир.

Президентимиз мустақиллигимизнинг 
35 йиллигига бағишланган тантанали ма-
росимда келгуси йилларда инсон қадрини 
янада юксалтиришга хизмат қиладиган  
7 та миллий дастур амалга оширилишини 
билдирди. Ушбу дастурлар билим ва ма-
лакани тараққиётнинг асосий капиталига 
айлантириш, аҳоли саломатлиги ва узоқ 
умр кўришини таъминлаш, иқтисодиётни 
юқори технология ва меҳнат унумдорлиги 
моделига ўтказиш, сув ва табиатга муно-
сабатни тубдан ўзгартириш, суд мустақил-
лиги ва қонун устуворлигини умумий қад­
риятга айлантириш, маҳаллани жамият 
тараққиётининг асосий буюртмачисига ай-
лантириш ҳамда Ўзбекистоннинг тинчлик 
ва дўстлик диёри сифатидаги нуфузини 
юксалтириш каби устувор йўналишларни 
қамраб олади.

Бу йўналишларнинг ҳар бири инсон 
ҳуқуқлари билан бевосита боғлиқ. Таълим — 
инсоннинг ўз салоҳиятини рўёбга чиқариш 
ҳуқуқи, соғлиқни сақлаш — муносиб ҳаёт 
кафолати, юқори технологияли иқтисодиёт 
— меҳнат ва даромад имконияти, экология — 
хавфсиз муҳитда яшаш ҳуқуқи, қонун устувор-
лиги — адолатга ишонч, маҳалла — инсонга 
энг яқин ижтимоий таянч, тинчлик ва дўстлик 
эса инсон ҳуқуқлари, жамият барқарорлиги ва 
тараққиётни ўзаро боғлайдиган муҳим қадри-
ятдир.

Шунингдек, суд мустақиллиги ва қонун 
устуворлигини таъминлашга қаратилган бе-
шинчи миллий дастурда ҳуқуқий тарбияни 
мактабдан бошлаб тизимли йўлга қўйиш, 
фуқароларнинг қонуний кафолатларини мус­
таҳкамлаш, кибержиноятчилик, гиёҳванд­
лик ва одам савдосининг олдини олиш, аёл-
лар ва болалар ҳуқуқини камситишга қарши 
курашни янги босқичга олиб чиқиш вазифа-
лари белгилангани алоҳида аҳамиятга эга.

Бугун давом этаётган ислоҳотлар эр-
танги кун миллий дастурлари билан узвий 
боғланиб, инсон қадрини ҳимоя қилишдан 
уни янада юксалтириш сари йўналмоқда. 
Зеро, инсон қадри улуғланган жойда адолат-
га ишонч бўлади. Адолатга ишонч бўлган 
жойда эса жамият ҳам, давлат ҳам тараққий 
этади.

ЎЗБЕКИСТОН ТАЖРИБАСИ: ИНСОН ҚАДРИ БИЛАН 
ЎЛЧАНАДИГАН ИСЛОҲОТЛАР Мустақиллигимизнинг 35 

йиллиги муносабати билан 
2026 йилнинг 26 август 
куни ўтказилган давлат 
мукофотларини топшириш 
маросимида Президентимиз 
мамлакат тараққиётининг 
энг муҳим натижасини 
иқтисодий кўрсаткичлар ёки 
бунёд этилган иншоотлар 
билангина эмас, аввало 
инсон ҳаётидаги ўзгариш 
билан боғлади: “Янги 
Ўзбекистоннинг энг катта 
натижаси бу ўзгарган инсон, 
ўз кучига ишонган фуқаро, 
эртанги кунга дахлдорлигини 
ҳис қилаётган жамиятдир”.

кўникмаларини мунтазам ошириб бориш 
муҳимлиги таъкидланди.

Шу мақсадда барча тиббиёт ва фар-
мацевтика ходимларини қамраб оладиган 
янги узлуксиз касбий таълим тизими жо-
рий этилади. Таълим провайдерлари ва 
дастурлари аккредитациядан ўтказилиб, 
жараёнлар рақамлаштирилади.

Тизим кредит-модуль тамойилига 
асосланади. Олий маълумотли тиббиёт ва 
фармацевтика ходимлари ҳар йили ками-
да 50 кредит, ўрта тиббиёт ва фармацев-
тика ходимлари эса 28 кредит тўплаши 
белгиланмоқда. Ушбу кредитлар давлат 
рўйхатидан ўтиш ва касбий малакани тас-
диқлашда ҳисобга олинади.

Мутахассисга таълим провайдери, 
дастур ва ўқиш шаклини мустақил танлаш 
ҳуқуқи берилади. Анъанавий ва масофа-
вий таълим, онлайн курслар, иш жойида 
малака ошириш, семинар ва тренинглар 
каби турли шакллардан фойдаланиш мум-
кин бўлади.

Халқаро аккредитациядан ўтган хори-
жий дастур ва тадбирларда олинган кре-
дитларни Ўзбекистонда тан олиш меха-
низми ҳам жорий этилади.

Узлуксиз касбий ривожланиш марка-
зини ташкил этиб, унга таълим сифати, 
провайдерлар ва дастурлар аккредита-
цияси, замонавий стандартларни жорий 
этиш вазифаларини юклаш таклиф қи-
линди.

Касбий таълим дастурларида аҳоли 
орасида энг кўп учрайдиган ва ўлим хав-
фи юқори бўлган касалликларга устувор 
эътибор қаратилади. Кардиология, шоши-
линч тиббий ёрдам ва онкология йўналиш­
ларида етакчи хорижий ҳамкорлар билан 
замонавий дастурлар ишлаб чиқилади.

Президентимиз тиббий таълим, мус­
тақил баҳолаш, давлат рўйхатидан ўтка-
зиш ва узлуксиз касбий ривожланишни 
ўзаро боғланган ягона тизим сифатида 
шакллантириш муҳимлигини таъкидлади.

Мутасаддиларга янги тартибларни 
босқичма-босқич жорий этиш, халқаро 
стандартларни кенг татбиқ қилиш ҳамда 
амалга оширилаётган ўзгаришлар, энг ав-
вало, тиббий хизмат сифати ва беморлар 
хавфсизлигини оширишга хизмат қили-
шини таъминлаш бўйича топшириқлар 
берилди.

ЎзА

АЗИМ ПОЙТАХТНИНГ ЯНА БИР ЗАМОНАВИЙ 
ВА НОЁБ МАДАНИЙ МАСКАНИ

Бу ерда замонавий санъат алоҳида 
ўринга эга. Рассомлар, тадқиқотчилар 
ва ёш мутахассислар учун ижод қилиш, 
касбий ўсиш ва халқаро ҳамкорликни 
кенгайтириш имкониятлари яратилади. 
Марказ рассомлар ва ёш истеъдодларни 
қўллаб-қувватлаш, замонавий профессио-
нал муҳитни ривожлантириш, таълим ва 
тадқиқотлар учун янги имкониятлар яра-
тиш, жамоатчиликни жаҳон санъатидаги 
долзарб жараёнлар билан таништириш, 
халқаро маданий ҳамкорликнинг янги 
уфқларини очишга хизмат қилади.

Марказ Ўзбекистонда замонавий санъ-
атга ихтисослашган илк давлат муассаса-
сидир. Шунингдек, у Марказий Осиёда 
кўргазма, таълим, тадқиқот ва маърифий 
фаолиятни бирлаштирган илк маданий 
мажмуа ҳам. 

Бу ерда замонавий санъат ва профес-
сионал ҳамжамиятни ривожлантириш, 
шунингдек, маданий ҳамкорликнинг янги 
шакллари йўлга қўйилади. Жамоатчилик 

учун очиқ ихтисослаштирилган кутубхона 
ва тадқиқот архиви санъат, визуал мада-
ният ҳамда назарияга оид адабиётларга 
бой. Ўқув курслари ва маҳорат дарсларига 
маданият ҳамда санъат соҳасида дунёга 
машҳур компаниялардан тажрибали мута-
хассислар жалб этилади.  

Мазкур лойиҳа доирасида АҚШдаги 
Осиё санъати миллий музейи, Буюк Брита-
ниядаги “Tate” ва “Delfina Foundation” таш-
килотлари, Франциядаги Помпиду маркази 
ҳамда Корея Санъат кенгаши кабилар билан 
ҳамкорлик ривожлантирилмоқда. 

Йирик маданий лойиҳаларни фақат 
бино-иншоотлар барпо этиш ва инфра-
тузилма яратиш орқали тўлақонли рўёб-
га чиқариш қийин. Бунда барқарорлик, 
сиёсий ирода, изчил қўллаб-қувватлаш 
ва натижага доимий эътибор зарур. Шу 
маънода, мазкур ташриф давлатимиз раҳ-
барининг мамлакатимиз маданий ҳаётида 
кечаётган жараёнларга шахсан эътибор қа-
ратаётгани, соҳани ривожлантириш маса-
лаларига бевосита аҳамият бераётганини 
билдиради.

Маданият, маънавият, санъат инсон 
тафаккури ва иқтидорига ижобий таъсир 
кўрсатади. Одамни ижодга, яхшиликка ун-
дайди. Шу нуқтаи назардан қараганда ҳам 
марказ аҳамияти ўта юқори. Инсонга қулай-
лик яратиш, бунда, айниқса, маданий инфра-
тузилма ва шароитни муҳайё қилиш янги 
Ўзбекистон қиёфасининг муҳим қисмидир. 
Бинобарин, бугун замонавий давлатнинг 
халқаро имижи фақат иқтисодиёт, техноло-
гиялар ёки йирик саноат  лойиҳалари орқали 
шаклланмайди. Бунда халқаро даражадаги 
илғор ўқув даргоҳлари, музейлар, театрлар, 
кутубхоналар, тарихий-меъморий ва мада-
ний обидалари алоҳида инобатга олинади. 

Шу жиҳатдан Замонавий санъат мар-
казини Ўзбекистоннинг янги қиёфасини 
шакллантирувчи муҳим лойиҳалардан 
бири десак, асло муболаға эмас. Яъни у 
буюк маданий тарихга эга мамлакати-
мизнинг замонавий маданий келажакни 
яратиш йўлидаги саъй-ҳаракатларининг 
яққол ифодаси, натижаси.  

Давлатимиз раҳбарига марказ-
нинг келгусидаги кўргазма, таълим ва 

тадқиқот дастурлари ҳақида маълумот 
берилди. 

Президентимиз марказни ижодкор 
ёшлар, профессионал ҳамжамият ва кенг 
жамоатчилик учун очиқ, жонли ижодий 
маконга айлантириш зарурлигини таъкид­
лади. Халқаро алоқаларни кенгайтириш, 
юртимизга замонавий санъатнинг таниқли 
намояндаларини жалб этиш ҳамда маҳал-
лий ижодкорларнинг янги лойиҳаларини 
қўллаб-қувватлашга алоҳида эътибор қа-
ратилди.

Марказнинг илк халқаро кўргазмаси 
“Hikmah” (“Ҳикмат”) номи остида ташкил 
этилиб, унда жаҳон санъати саҳнасининг 
етакчи намояндаларига мансуб асарлар 
намойиш этилади. Хусусан, Нью-Йоркда-
ги Соломон Р. Гуггенхайм музейи коллек-
циясига тегишли инсталляция илк бор юр-
тимизда томошабинлар эътиборига ҳавола 
қилинади.

Дилшод УЛУҒМУРОДОВ,
“Янги Ўзбекистон” мухбири

Мирзаюсуп РУСТАМБОЕВ,
Жамоат хавфсизлиги 

университети бошлиғи,
юридик фанлар доктори, 

профессор

Дунёдаги буюк миллатлар ва халқлар ўз 
истиқлоли ва тараққиёт чўққисига фақат ку-
рашлар, жангу жадаллар орқали эришгани 
исбот талаб қилмайдиган ҳақиқатдир. Шу 
жиҳатдан, улардан тараққиёт сири ҳақида 
сўралганда, биринчи навбатда, мустақилликни 
тилга олади. 

Мустақилликнинг 35 йили шунчаки ўтган 
вақт эмас, балки Ўзбекистоннинг ўз тақдирини 
ўзи белгилаган, давлатчилик салоҳиятини мус­
таҳкамлаган ва тараққиётнинг ўзига хос йўли-
ни шакллантирган улкан тарихий даврдир. Бу-
гун ана шу тарихий тажриба янги Ўзбекистон 
ғоясида янги мазмун касб этмоқда. Зеро, у ин-
сон қадри, халқ манфаати, қонун устуворлиги 
ва юксак тараққиёт мақсадларини бирлаштир-
ган янги босқичдир. Шу маънода, 35 йиллик 
истиқлол — кечаги тарихимиз, янги Ўзбекис­
тон эса ана шу тарихнинг бугунги давомчиси 
ва эртанги буюк мақсадларимиз тимсоли.

Янги Ўзбекистон: 
янги давр, янги тарихнинг 

бошланиши
2016-2017 йиллар Ўзбекистоннинг энг 

янги тарихида алоҳида аҳамият касб этади. Бу 
даврда мамлакат тараққиётининг мазмуни, дав-
лат бошқарувига муносабат ва ислоҳотларни 
амалга ошириш фалсафасида мутлақо янгича 
ёндашув шаклланди.

“Халқ давлат идораларига эмас, давлат 
идоралари халқимизга хизмат қилиши керак”, 
деган тамойил ана шу ўзгаришларнинг маз-
мун-моҳиятини ифодаловчи муҳим тамойилга 
айланди. Аниқроғи, бу шунчаки шиор бўлиб 
қолмай, аҳоли билан тўғридан тўғри мулоқот 
қилишнинг илгари кузатилмаган янги платфор-
маси яратилди.

Янги ёндашувнинг яна бир муҳим натижа-
си давлат бошқарувининг инсонга яқинлаши-
ши бўлди. Давлат хизматларини кўрсатишда 
“ягона дарча”, “фуқаролар эмас, ҳужжатлар 
ҳаракатланади”, “электрон ҳукумат” каби меха-
низмлар жорий этила бошлади. Масалан, 2017 
йил 1 апрелдан тадбиркорлик субъектларини 
автоматлаштирилган тарзда давлат рўйхатидан 
ўтказиш тизими ишга туширилиб, рўйхатдан 
ўтказиш тартиби 30 дақиқагача қисқартирилди.

Энг муҳими, ўзгаришлар давлат бошқа-
рувининг фақат ташқи шаклига эмас, балки 
ички фалсафасига ҳам таъсир кўрсатди. 2017 
йилда давлат хизматларининг атиги 444 тури 
кўрсатилган бўлса, бугун улар сони 1040 та-
га етган. Кўрсатилган хизматлар ҳажми эса  
55 миллиондан ошган, 90 дан ортиқ хизматни 
проактив ва композит шаклда кўрсатиш йўлга 
қўйилган. Буларни оддий рақамлар сифатида 
эмас, давлат ва фуқаро ўртасидаги муносабат-
лар ўзгарганини кўрсатувчи муҳим белгилар 
сифатида баҳолаш лозим.

Шу тариқа 2016-2017 йилларда бошлан-
ган жараённи оддий маъмурий ўзгаришлар 
йиғиндиси сифатида тушуниш камлик қилади. 
Халқ билан мулоқот, очиқлик, инсон манфаати, 
давлат хизматларининг қулайлиги, иқтисодий 
эркинлик ва стратегик режалаштириш бир-би-
рини тўлдирувчи ягона ислоҳотлар тизимига 
айланди. Ҳаракатлар стратегияси амалга оши-
рилишининг дастлабки давридаёқ 15 та қонун 
ва 700 дан ортиқ бошқа норматив-ҳуқуқий 
ҳужжат қабул қилингани, 16 та вазирлик ва 
идоранинг тузилма ва функциялари қайта 
кўриб чиқилгани, 20 та давлат ва хўжалик 
бошқаруви органи қайта ташкил этилгани ҳам 
ислоҳотларнинг тизимли хусусиятга эга бўлга-
нини кўрсатади.

Шу маънода, янги Ўзбекистон даврининг 
бошланиши муайян сана билан чекланадиган 

киритилиб, 2 та жиноят иши қўзғатилган. Бу 
рақамларнинг ўзи фуқароларнинг давлат инсти-
тутларига мурожаат қилиш имконияти кенга­
йиб, жамоатчилик назоратининг амалий аҳа­
мияти ортиб бораётганини кўрсатади.

Янги Ўзбекистонда хавфсизлик тушунчаси 
ҳам янги мазмун касб этмоқда. У энди фақат 
кўчада тартиб сақланиши билан эмас, инсон-
нинг ҳуқуқи кафолатлангани, маҳаллада муам-
мо барвақт аниқлангани, профилактика сама-
рали ишлаётгани, давлат органлари рақамли ва 
очиқ хизмат кўрсатаётгани билан ҳам белгила-
нади. Зеро, адолат қонундан, хавфсизлик про-
филактикадан, ишонч эса давлатнинг инсонга 
муносабатидан бошланади.

Жаҳонга очилган, дунё 
эътироф этаётган мамлакат

Бугун мамлакатимиз очиқ, прагматик ва 
фаол ташқи сиёсат юритиб, миллий манфаат­
ларни халқаро ҳамкорлик, ўзаро ишонч ва 

яхши қўшничилик тамойиллари билан уйғун-
лаштирмоқда. Айниқса, Марказий Осиё дав-
латлари билан муносабатларда янги муҳит 
шаклланди.

2025 йилда Ўзбекистон Марказий Осиё 
давлатлари раҳбарларининг маслаҳат учрашу-
вига раислик қилиб, иқтисодиёт, транспорт, 
экология, сув ресурслари ва гуманитар ҳамкор-
ликни қамраб олган алоҳида дастурни амалга 
оширди. Йил давомида минтақавий ҳамкорлик 
доирасида 20 дан ортиқ йирик тадбир ўтказил-
ди. Бу жараён Марказий Осиёни ўзаро ишонч 
ва умумий тараққиёт манфаатлари бирлашти-
риб бораётган яхлит минтақавий маконга ай-
лантиришга хизмат қилмоқда.

Янги ташқи сиёсатнинг иқтисодий сама-
раси ҳам рақамларда кўринади. 2025 йилда 
Ўзбекистоннинг ташқи савдо айланмаси 81,2 
миллиард АҚШ долларини ташкил этиб, 2024 
йилга нисбатан 20,7 фоиз ошди. Экспорт ҳаж­
ми 33,8 миллиард доллар, импорт эса 47,4 
миллиард долларни ташкил этди. Энг муҳими, 
мамлакатнинг ташқи савдо географияси тобо-
ра кенгайиб бормоқда. 2025 йил якунига кўра, 
Ўзбекистон 165 давлат билан дипломатик му-
носабатлар ўрнатган бўлса, жорий йилда ушбу 
кўрсаткич 168 тага етди. Бу рақамлар мамла-
катнинг жаҳон иқтисодиёти ва халқаро сиёсий 
маконидаги алоқалари тобора кенгайиб бораёт-
ганини кўрсатади.

Ўзбекистоннинг халқаро майдондаги 
фаоллиги дипломатик мулоқотлар, халқаро та-
шаббусларга кўчмоқда. 2025 йилда Ўзбекистон 
ташаббуси билан БМТ Бош Ассамблеясида  
4 та резолюция қабул қилинди. Мамлакат қатор 
нуфузли БМТ органларига сайланди. Шу йил 
Самарқандда ЮНЕСКО Бош конференцияси-
нинг 43-сессияси ўтказилди. Бу тадбирнинг 
Ўзбекистонда ўтказилиши мамлакатнинг на-
фақат сиёсий, балки тарихий-маданий ва ци-
вилизацион салоҳиятига халқаро эътиборнинг 
ортиб бораётганидан далолат.

Шу билан бирга, “Марказий Осиё плюс” 
форматининг фаоллашуви Ўзбекистон ташқи 
сиёсатининг янги имкониятларини очмоқда. 
Биргина 2025 йилнинг ўзида Европа Иттифоқи, 
Хитой, Россия, АҚШ ва Япония билан юқори 
даражадаги мулоқоти минтақанинг халқаро 
сиёсатдаги аҳамияти ортиб бораётганини кўр-
сатди. Ўзбекистон учун бу жараённинг стра-
тегик мазмуни минтақани рақобат майдони 
эмас, балки тинчлик, барқарорлик, транспорт 
боғлиқлиги, савдо ва инвестициялар учун очиқ 
ҳамкорлик ҳудуди сифатида шакллантириш­
дадир.

Шу маънода, Янги Ўзбекистоннинг дунё­
даги янги қиёфаси очиқлик, кўп қиррали ҳам-
корлик, фаол ташаббускорликка ўтишда кўзга 
ташланмоқда. Бугун Тошкент нафақат миллий 
манфаатларини ҳимоя қилаётган пойтахт, бал-
ки халқаро мулоқотлар, минтақавий ҳамкорлик 
ва глобал ташаббуслар муҳокама қилинади-
ган муҳим дипломатик марказлардан бирига 
айланмоқда. 2025 йилда мамлакатга 120 дан 
ортиқ юқори даражадаги хорижий делегация 
ташриф буюргани ҳам бу жараённинг амалий 
кўринишидир.

Демак, мустақилликнинг 35 йиллик тари-
хида мамлакатимиз учун янги босқич унинг 
дунё билан янги муносабатлар тизими шаклла-
ниши билан ҳам белгиланмоқда. Янги Ўзбекис­
тон ўз миллий манфаатларига таянган ҳолда 
глобал жараёнларда фаол иштирок этаётган, 
ташаббус кўрсатаётган, тинчлик, барқарорлик 
ҳамда ўзаро манфаатли ҳамкорлик тарафдори 
бўлган замонавий давлат сифатида ўрнини то-
бора мустаҳкамламоқда.

Хулоса
Ўзбекистоннинг 35 йиллик мустақил-

лик йўли тарихий танловдан миллий дав-
латчиликни мустаҳкамлаш, инсон қадрини 
юксалтириш ва барқарор тараққиёт сари ҳа-
ракатнинг яхлит тарихидир. Бугун янги Ўзбе-
кистон ана шу улкан тажриба ва мустақиллик 
пойдеворига таянган ҳолда янги марраларни 
кўзламоқда. Иқтисодий ўсиш, ижтимоий ҳи-
моя, ёшларга кенг имкониятлар, қонун усту-
ворлиги, хавфсизлик ва очиқ ташқи сиёсат 
каби йўналишлардаги ўзгаришлар мустақил-
ликнинг мазмуни тобора халқнинг кундалик 
ҳаётида намоён бўлаётганини кўрсатмоқда. 
Шу жиҳатдан 35 йиллик истиқлолнинг “Яго-
на Ватан, ягона халқ бўлиб, янги ҳаёт ва ке-
лажак яратамиз!” бош ғояси асосида нишон-
лангани ҳам бежиз эмас.

Энг муҳими, бугунги Ўзбекистон ёрқин 
ва барқарор келажак бунёд этилаётган мам-
лакат. Мустақилликнинг 35 йиллиги босиб 
ўтилган йўлга назар ташлаш эмас, балки ол-
димиздаги янада улуғ мақсадларни белгилаш 
фурсати ҳамдир. Истиқлолнинг ҳақиқий қим-
мати уни асраш, мустаҳкамлаш ва келажак 
авлодларга янада қудратли, фаровон ва ну-
фузли Ўзбекистонни мерос қилиб қолдириш 
билан белгиланади. Бугунги вазифа эса аниқ: 
мустақилликни тараққиётга, тараққиётни ин-
сон фаровонлигига, инсон фаровонлигини 
эса янги Ўзбекистоннинг буюк келажагига 
айлантиришдир.

Ягона Ватан, ягона халқ бўлиб, 
янги ҳаёт ва келажак яратамиз! 

Эътиборлиси, бугун ёшлар учун 
фақат диплом эмас, янги имкониятлар 
муҳити яратилмоқда. Олий таълимга 
қабул кенгайиши билан бирга хорижий 
университетлар билан ҳамкорлик, қўш-
ма таълим дастурлари, АT, рақамли тех-

нологиялар, сунъий интеллект, стартап ва 
инновацион лойиҳаларга эътибор кучай-

моқда. 2024 йилда республика олий таълим 
муассасалари бакалавриатига 360 мингдан ор-
тиқ талаба қабул қилингани, 2016 йилда эса бу 
рақам қарийб 58 минг нафар бўлгани таълим 
имкониятлари қандай кўламда кенгайганини 
кўрсатади.

Бугунги ёшлар ўзини фақат билим олувчи 
эмас, янги ғоя яратувчи ва иқтисодий қиймат 
ҳосил қилувчи шахс сифатида намоён этмоқда. 
Айниқса, АT ва сунъий интеллект каби йўна-
лишларнинг жадал ривожланиши ёшлар учун 
миллий меҳнат бозоридан ташқари, глобал 
рақамли иқтисодиётга чиқиш имконини ҳам 
очмоқда. Шу жиҳатдан янги Ўзбекистонда 
ёшларга қаратилган сиёсатнинг энг катта нати-               ЎЗБЕКИСТОН – 35 ЙИЛ:

ЯНГИЛАНИШ ВА ТАРАҚҚИЁТНИНГ ЯНГИ ДАВРИ 
воқеа эмас. У давлатнинг инсонга муносабати 
ўзгарган, халқ билан мулоқот бошқарувнинг 
муҳим мезонига айланган, ислоҳотлар эса аниқ 
мақсад ва стратегик дастурлар асосида тизим-
ли тус олган янги тарихий босқичдир.

Сиёсий ирода ва 
манзилли ислоҳотлар

Янги Ўзбекистон тарихида Президенти-
миз Шавкат Мирзиёевнинг сиёсий фаолияти, 
биринчи навбатда, ислоҳотларнинг изчил даво-
мийлиги, мураккаб масалаларни очиқ тан олиш 
ва ҳал этиш учун янги механизмларни жорий 
қилишда намоён бўлди. Шу нуқтаи назардан, 
кейинги йиллардаги жараёнларни “ислоҳотлар-
дан трансформацияга” ўтиш даври сифатида 
баҳолаш мумкин. Яъни давлат тизимида алоҳи-
да соҳаларни ўзгартириш билан чекланиб қол-
май, бошқарув, иқтисодиёт, суд-ҳуқуқ, ижти-
моий ҳимоя ва маҳалла тизимларининг ўзаро 
боғлиқ тарзда янгиланишига эътибор кучайди.

Фаровонлик сари бундай силжишлар-
нинг муҳим натижаларидан бири 2023 йил 30 
апрелдаги умумхалқ референдуми орқали янги 
таҳрирдаги Конституциянинг қабул қилиниши-
да намоён бўлди. Унда иштирок этган фуқа-
роларнинг 90,21 фоизи Конституциянинг янги 
таҳририни ёқлаб овоз берди. Унда Ўзбекистон-
нинг “суверен, демократик, ҳуқуқий, ижти-
моий ва дунёвий давлат” экани қатъий мус­
таҳкамланиб, инсон ҳуқуқ ва эркинликларини 
ҳимоя қилишнинг янги конституциявий кафо-
латлари белгилаб берилди. Шунингдек, давлат 
ҳокимияти тармоқлари ўртасидаги ваколатлар 
қайта кўриб чиқилиб, парламент, Президент 
ва ҳукумат ўртасидаги ўзаро тийиб туриш ва 
манфаатлар мувозанати механизмлари кучай-
тирилди. Буни янги Ўзбекистон ислоҳотлари-
нинг ҳуқуқий пойдевори янги босқичга кўта-
рилганининг муҳим белгиси сифатида баҳолаш 
мумкин.

Президентимизнинг сиёсий иродаси, ай-
ниқса, қонун устуворлиги ва суд-ҳуқуқ тизими-
ни инсон манфаатларига мослаштириш бора-
сидаги ўзгаришларда яққол кўринади. Расмий 
маълумотларга кўра, 2017-2019 йилларда суд-
лар томонидан 1989 фуқарога нисбатан оқлов 
ҳукми чиқарилган бўлса, 2019 йилнинг ўзида 
яна 859 шахс оқланган. Шунингдек, 2019 йил-
да 3081 нафар шахс суд залидан озод қилинган, 
2623 фуқарога нисбатан асоссиз қўйилган айб­
ловлардан моддалар чиқарилган ёки ўзгарти-
рилган. Бу рақамлар суд амалиётида инсон тақ-
дири ва адолат масаласига ёндашув сезиларли 
даражада ўзгарганини кўрсатади.

Янги Ўзбекистонда маҳаллага муносабат-
нинг ўзгариши ҳам Президентимиз ислоҳотла-
рининг ўзига хос жиҳатларидан бўлди. Маҳал-
ла ижтимоий муаммоларни жойида аниқлаш, 
аҳоли бандлиги ва даромадини ошириш, 
эҳтиёжманд оилаларни қўллаб-қувватлаш, 
ободонлаштириш ва жамоат хавфсизлиги ма-
салаларини мувофиқлаштириш жараёнидаги 
муҳим бўғинга айланмоқда. 2026 йилда мамла-
катдаги 9 мингга яқин маҳаллани янада обод, 
фаровон ва ижтимоий фаол ҳудудларга айлан-
тириш давлат сиёсатининг устувор вазифаси 
сифатида белгилангани ҳам мазкур институт-
нинг янги Ўзбекистондаги аҳамияти тобора 
ортиб бораётганини кўрсатади.

Бу ёндашувнинг ижтимоий самарасини 
сўнгги кўрсаткичлар янада яққол кўрсат-
моқда. Хусусан, 2025 йилда 8,5 миллиондан 
зиёд киши камбағалликдан чиққан, ишсизлик 
даражаси эса қарийб икки баробар қисқар-
ган. 2026 йил бошида мамлакатда 5,8  фоизни 
ташкил этган камбағаллик даражаси бугунга 
келиб 3,9 фоизга тушди. Шунингдек, 49 та ту-
ман ва 3429 та маҳалла ишсизлик ҳамда кам-
бағалликдан холи ҳудудга айланиб бормоқда. 
Бу рақамлар “инсон қадри” тамойилининг 
ижтимоий сиёсатда амалий механизмларга 
айланаётганини кўрсатади.

Эътиборли жиҳати шундаки, янги Ўзбе-
кистонда сиёсий ирода энди фақат юқоридан 
берилган қарорларни ижро эттириш билан 
эмас, натижани ўлчаш ва жамият олдида ҳи-
собдор бўлиш билан ҳам баҳоланмоқда. Ис-
лоҳотларнинг янги босқичида “самарадорлик”, 
“натижадорлик”, “очиқлик”, “ҳисобдорлик” 
ва “инсон манфаати” каби тушунчалар давлат 
бошқарувининг амалий мезонларига айланиб 
бормоқда. 2023 йилда янги таҳрирдаги Конс­
титуция қабул қилиниши билан бу жараёнлар-
нинг ҳуқуқий асослари янада мустаҳкамланди. 
Янгиланган Конституцияни амалга ошириш 
бўйича 100 га яқин аниқ тадбирни қамраб ол-
ган дастур тасдиқлангани ҳам ислоҳотларнинг 
аниқ механизмлар асосида давом эттирилаётга-
нини кўрсатади.

Шу маънода, Президентимизнинг янги 
Ўзбекистон тарихидаги ўрнини, аввало, дав-
лат ва жамият тараққиётининг устувор ме-
зонларини ўзгартирган сиёсий ирода билан 
баҳолаш тўғри бўлади. Назаримда, бугун ис-
лоҳотлар марказида “давлат қанчалик кучли?” 
деган саволдан кўра, “давлат инсон учун қан-
чалик самарали хизмат қиляпти?” деган мезон 
тобора муҳим аҳамият касб этмоқда. Айнан 
шу ўзгариш янги Ўзбекистоннинг сиёсий қиё­
фасини белгилаётир.

Инсон қадри: 
ислоҳотларнинг жонли 

натижаси
Янги Ўзбекистонда ислоҳотларнинг 

ҳақиқий қиймати оддий инсонлар ҳаётида юз 
бераётган ўзгаришлар билан ўлчанмоқда. Бу 
ёндашув ижтимоий сиёсатнинг мазмунини 
ҳам ўзгартирди. Эҳтиёжманд оилани фақат 
нафақа билан таъминлаш эмас, камбағаллик-
дан чиқариш, ишсиз фуқарони фақат рўйхат-
га олиш эмас, даромадли меҳнатга жалб 
қилиш, ногиронлиги бўлган шахсга фақат 
ёрдам бериш эмас, жамиятда муносиб ўрин 
эгаллаши учун шароит яратиш устувор вази-
фага айланди.

Бу натижанинг муҳим жиҳати шундаки, 
ижтимоий ҳимоя кредит, субсидия, компенса-
ция ва бошқа 100 дан зиёд хизматлар маҳаллага 
туширилди. Яъни ёрдам марказдан тақсимла-
надиган умумий ресурс эмас, балки инсоннинг 
реал эҳтиёжига мослаштирилган манзилли 
механизмга айланди.

Ижтимоий ҳимоядаги яна бир муҳим янги-
лик “Инсон” ижтимоий хизматлар марказлари 
орқали ёрдамни одамнинг ўзига яқинлашти-
ришдир. Бугун ушбу марказларда эҳтиёжманд 
фуқароларнинг ҳолати ўрганилиб, уларга мос 
хизмат белгиланади ва кейинги натижа ҳам 
кузатиб борилади. Маҳаллаларда ижтимоий 
ходимлар фаолияти йўлга қўйилиб, ногирон-
лиги бўлган шахслар, ёлғиз кексалар ва бошқа 
эҳтиёжманд тоифалар билан манзилли ишлаш 
кучайтирилди.

Янги ёндашувнинг яна бир муҳим жиҳа-
ти “муаммони аниқлашдан уни ҳал қилишга-
ча” бўлган занжирнинг яратилганида намоён 
бўлди. 2025 йил якунларига кўра, Ижтимоий 
ҳимоя ягона реестри доирасида 1,8 миллион 
оиланинг ижтимоий ҳолати баҳоланган. 
Шундан 739 мингтаси реестрга киритилиб, 
уларга нафақа ва моддий ёрдам тайинланган. 
Бу амалиёт ижтимоий сиёсатда “ҳаммага бир 
хил ёрдам” тамойилидан воз кечиб, манзилли 
ижтимоий хизмат моделига ўтишни англата-
ди.

Инсон қадри тушунчаси таълим ва имко­
ниятлар масаласида ҳам намоён бўлмоқда. 
2026 йилда камбағал оилаларга мансуб 168 
минг бола давлат боғчаларига имтиёзли асосда 
қабул қилинган, 208 та мактабгача таълим таш-
килотида инклюзив таълим йўлга қўйилган. 
Бу рақамлар ортида оддий статистика эмас, 
балки таълим олиш имконияти кенгайган бола-
лар, меҳнат бозорига кириш имконияти ортган 
ота-оналар ва ижтимоий ҳаётга янада фаол қў-
шилаётган оилалар тақдири турибди.

Ногиронлиги бўлган шахслар ва оилаларни 
қўллаб-қувватлашда ҳам “парвариш қилиш”-
дан “имконият яратиш”га ўтиш тенденцияси 
кузатилмоқда. 2026 йилда ижтимоий хизмат-
ларни кенгайтириш доирасида 600 тагача но-
давлат ташкилот ва якка тартибдаги тадбир-
корларни ижтимоий хизматларни кўрсатишга 
жалб этиш режалаштирилган. Шунингдек, 18 
ёшдан катта чуқур даражадаги ақлий заифлик-
ка эга шахсларни парваришлаётган қонуний 
вакиллар учун янги парваришлаш нафақасини 
жорий этиш белгиланди. Бу ижтимоий ҳимоя­
ни фақат давлат ёрдами эмас, балки давлат, 
фуқаролик жамияти ва хусусий сектор ҳам-
корлигига асосланган тизимга айлантиришга 
қаратилган. 

Шу маънода, “Инсон қадри учун” тамойи-
лининг энг катта аҳамияти унинг амалий сиё-
сат мезонига айланганидадир.

Янги иқтисодиёт: 
барқарор ўсишдан юксак 

тараққиёт сари
Янги Ўзбекистоннинг иқтисодий қиё-

фасидаги энг муҳим ўзгариш иқтисодиёт-
нинг очиқлик, рақобат, хусусий ташаббус ва 
инвестицияга таянган янги модели шакллана-
ётганидир. Бу жараённи рақамлар ҳам яққол 
тасдиқлайди. Миллий статистика қўмитаси 
маълумотларига кўра, 2025 йилда мамлакат 
ЯИМ 7,7 фоиз ўсиб, 1849,7 триллион сўмга 
етди. Шу йилда саноат ишлаб чиқариши 6,8 
фоиз, қурилиш 14,2 фоиз, бозор хизматлари 
14,7 фоиз ўсди. Аҳолининг реал умумий да-
ромадлари ҳам 9,2 фоиз ошди.

Иқтисодий ўсишнинг муҳим таянчи ин-
вестиция ва ишлаб чиқариш салоҳиятининг 
кенгайишидир. 2025 йилда асосий капиталга 
киритилган инвестициялар ҳажми 591,1 трил-
лион сўмни ташкил этиб, бир йилда 10,5 фоиз 
кўпайди. Шундан хорижий инвестициялар ва 
кредитлар 33,5 миллиард долларга етди. Ай-
ниқса, уларнинг катта қисми қайта ишлаш 
саноати, энергетика ва тоғ-кон тармоқларига 
йўналтирилгани иқтисодиётда хомашё сотиш-
дан юқори қўшилган қиймат яратадиган ишлаб 
чиқаришга ўтиш жараёни кучайганини кўрса-
тади.

Янги иқтисодиётнинг яна бир муҳим 
белгиси хизматлар, рақамли технологиялар 
ва экспортнинг жадал ўсишидир. 2025 йил-
да Ўзбекистон экспорти 24 фоиз ошиб, 407,6 
триллион сўмга етди. Ахборот ва коммуника-
ция хизматларининг қўшилган қиймати эса 
23,9 фоиз ўсди. АT соҳасида ҳам янги иқти-
содий муҳит шаклланмоқда. 2025 йилда АT 
парк резидентлари сони 2800 тадан ошди. 
Соҳадаги экспорт эса сўнгги беш йилда 170 
миллион доллардан қарийб 1 миллиард дол-
ларга етди.

Шу боис, бугунги иқтисодий тараққиёт-
ни фақат “кўпроқ ишлаб чиқариш” эмас, бал-
ки “кўпроқ қиймат яратиш” тамойили билан 
изоҳлаш мумкин. Янги корхона, янги иш ўрни, 
экспортбоп маҳсулот, рақамли хизмат, иннова-
цион технология ва “яшил” ишлаб чиқариш —  
буларнинг барчаси бир мақсадга, яъни Ўзбекис­
тонни рақобатбардош, технологик ва барқарор 
иқтисодиётга эга мамлакатга айлантиришга 
хизмат қилмоқда. 2025 йилда ЯИМнинг та-
рихда биринчи марта 145 миллиард доллар-
дан ошгани ҳам иқтисодий салоҳиятнинг янги 
босқичга кўтарилаётганини кўрсатувчи муҳим 
натижадир.

Билим, истеъдод ва 
ёшликка таянган буюк 

келажак
Янги Ўзбекистоннинг энг катта бойлиги ер 

ости ва ер усти ресурсларигина эмас, аввало, 
билимга интилаётган, замонавий касбларни 
эгаллаётган, янгилик яратишга қодир ёшлар-
дир. Шу боис, кейинги йилларда инсон капи-
талига сармоя киритиш давлат сиёсатининг 
стратегик йўналишига айланди. Бу ўзгаришни 
олий таълим мисолида ҳам кўриш мумкин: 
2016 йилда 18-23 ёшдаги фуқароларнинг олий 
таълимга қамрови атиги 7,2 фоиз бўлган бўл-
са, 2024 йилда бу кўрсаткич 47,7 фоизга етди. 
2025/2026 ўқув йилида эса мамлакат олий таъ-
лим ташкилотларида 1 миллион 535 минг тала-
ба таҳсил олган.

жаси уларнинг “келажак эгалари”дан бугунги 
тараққиётнинг фаол иштирокчиларига айлана-
ётганидир.

Бу жараёнда қизларнинг олий таълимдаги 
иштироки ҳам сезиларли кучайди. 2025/2026 
ўқув йилида олий таълимда таҳсил олаётган 
талабаларнинг 51 фоизини қизлар, 49 фоизини 
йигитлар ташкил этди. Демак, билим ва касбий 
салоҳиятдан фойдаланиш имконияти тобора 
кенгайиб, ёш авлоднинг ҳар бир вакили учун 
ўз иқтидорини рўёбга чиқариш имкони яратил-
моқда.

Шу маънода, “Янги Ўзбекистон — ёшлар 
мамлакати” деган таъриф ҳар йили юз минг­
лаб ёшларни олий таълимга олиб кираётган, 
уларни замонавий касбларга ўргатаётган, илм-
фан, технология, тадбиркорлик ва спортда 
ўз салоҳиятини намоён этиши учун шароит 
яратаётган мамлакатнинг реал қиёфасидир. 
Президентимиз сўзлари билан айтганда “ёшлар 
халқимизнинг, Ватанимизнинг олтин фонди”. 
Демак, ёшларга берилган эътибор Ўзбекистон-
нинг эртанги тараққиёти, қудрати ва буюк ке-
лажагига киритилаётган энг муҳим сармоядир.

Қонун устуворлиги, 
хавфсизлик ва адолат

Инсон ўз ҳуқуқи ҳимояланган, қону-
нийлик таъминланган ва ўзини хавфсиз ҳис 
қилган жамиятдагина эртанги кунга ишонч 
билан қарайди. Янги Ўзбекистон ислоҳотла-
ри шароитида қонун устуворлигини таъмин-
лашда эса энг муҳим ўзгаришлардан бири 
жиноят содир бўлгандан кейин жазолашдан 
кўра, унинг олдини олишга устувор аҳамият 
берилаётганидир. Бугун бу вазифа бевосита 
маҳалла даражасига туширилмоқда. Ҳозир 
республикадаги қарийб 9000 маҳаллада 10 
мингдан зиёд профилактика инспектори хиз-
мат қилмоқда. 2025 йилнинг ўзида улар аҳо-
лидан келиб тушган 2,5 миллиондан ортиқ 
мурожаатни кўриб чиққан, 470 мингдан зиёд 
ҳолат бўйича материаллар судларга юборил-
ган. Шу билан бирга, профилактика инспек-
торларининг фаолиятини рақамлаштириш, 
жумладан, “Менинг инспекторим” электрон 
тизими орқали хизматни ташкил этиш ва 
идоралар ўртасида электрон маълумот алма-
шинувини йўлга қўйиш вазифалари белги-
ланмоқда.

Бу ерда муҳим жиҳат “хавфсиз маҳалла” 
тамойилининг кучайиб бораётганидир. 2025 
йилда ҳар бир маҳаллада ҳуқуқбузарликлар-
нинг олдини барвақт олиш устувор вазифа 
сифатида белгиланиб, ҳудудлар кесимида “йўл 
хариталари” ишлаб чиқилди. Айниқса, ёшлар, 
хотин-қизлар ва оилавий-маиший муносабат-
лар доирасидаги ҳуқуқбузарликларнинг олди-
ни олишга эътибор кучайтирилди. Бу эса хавф-
сизликни фақат ҳуқуқни муҳофаза қилувчи 
органларнинг вазифаси эмас, балки маҳалла, 
оила, таълим муассасаси ва жамоатчиликнинг 
умумий масъулияти сифатида қарашга ўтишни 
англатади. Биргина мисол: 2025 йилда жиноят 
содир этгани аниқланган шахслар сони 61,5 
мингни ташкил этган. Таққослаш учун 2016 
йилда бу кўрсаткич 93,1 минг эди.

Қонунийлик ва хавфсизликнинг яна бир 
муҳим шарти коррупцияга қарши муросасиз 
муносабат ва давлат органларининг очиқлиги-
дир. 2025 йилнинг биринчи ярмида Коррупция­
га қарши курашиш агентлигига 2872 та муро-
жаат келиб тушган бўлса, уларнинг 2824 таси 
кўриб чиқилган. Натижада қонунбузилишларни 
бартараф этиш юзасидан 54 та тақдимнома 

Мустақиллигимизнинг 35 йиллиги арафасида эса босиб ўтилган йўлдан келиб 
чиқиб бир хулосани айтиш мумкин: мустаҳкам миллий молия тизими — иқтисодий 

мустақилликнинг таянчи. Иқтисодий мустақиллик эса давлат мустақиллигининг энг 
муҳим кафолатларидан биридир.

Мулоҳаза

Саъдулла БОБОҚУЛОВ,
Қашқадарё вилояти архив иши 
ҳудудий бошқармаси бошлиғи

Хайрулла ХОЛТЎРАЕВ,
Ўзбекистон Ёзувчилар 

уюшмаси аъзоси

Иқтисодий мустақилликни эса миллий 
валюта, мустақил пул-кредит сиёсати, 
ишончли банк тизими ва ички имкониятлар-
ни ҳаракатга келтирадиган молиявий меха-
низмларсиз тасаввур этиб бўлмайди. Айни 
пайтда замонавий иқтисодиёт учун миллий 
молия тизимининг жаҳон капитали билан 
боғланиши ҳам алоҳида аҳамиятга эга.

Мустақиллигимизнинг 35 йиллиги ара-
фасида ортга назар ташлар эканмиз, миллий 
банк-молия тизими ҳам мамлакатимиз билан 
бирга катта ва мураккаб тараққиёт йўлини 
босиб ўтганини кўрамиз.

Истиқлолнинг дастлабки йилларида 
миллий валютани муомалага киритиш, икки 
поғонали банк тизимини шакллантириш, 
миллий тўлов инфратузилмасини яратиш та-
рихий зарурат эди. Зеро, ўз молиявий тизи-
мисиз тўлақонли иқтисодий суверенитетни 
тасаввур қилиш қийин.

Лекин тизимни барпо этиш — бир вази-
фа. Уни замон талаблари асосида янгилаш, 
рақобатбардош қилиш ва энг муҳими, инсон 
манфаатига хизмат қилдириш янада мурак-
каб вазифадир.

Айниқса, 2017 йилдан бошлаб Президен-
тимиз раҳбарлигида мамлакатимизда кеча-
ётган кенг кўламли ислоҳотлар банк-молия 
соҳаси олдига ҳам мутлақо янги талабларни 
қўйди. Иқтисодиётни либераллаштириш, ху-
сусий мулк ва тадбиркорликни қўллаб-қув-
ватлаш, инвестиция муҳитини яхшилаш, 
бозор механизмларини кенг жорий этишга 
қаратилган сиёсат банкларнинг вазифаси ва 
масъулиятига қарашни ҳам ўзгартирди.

Масаланинг моҳиятини содда қилиб 
тушунтирганда, янги иқтисодиётга эскича 
ишлайдиган банк мос келмас эди. Банк энди 
шунчаки кредит берувчи ёки маблағ тақсим-
ловчи муассаса бўлиб қолиши мумкин эмас. 
У капитал билан ғояни, жамғарма билан ин-
вестицияни, тадбиркорлик ташаббуси билан 
иқтисодий натижани боғлайдиган институт-
га айланиши керак эди.

Бугун босиб ўтилган йўлга қараб, ис-
лоҳотларнинг энг катта натижаларидан бири 
ана шу тафаккур ўзгаришида эканини кўриш 
мумкин.

Ҳаққоний ўлчов
Катта иқтисодий ислоҳотларнинг қадри-

ни баъзан миллиардлаб сўмлик статистика-
дан кўра инсон ҳаётида кечган оддий бир 
воқеа яхшироқ тушунтириб беради.

Буни ўз ҳаётимда ҳам ҳис қилганман. 
2014 йиллар эди. Ипотека кредити асоси-
да уй сотиб олдим. Банк ажратган маблағ 
уй эгаси номига очилган пластик карта-
га ўтказилди. Битим жараёнида сотувчи 

маблағни валютага айлантириб беришим-
ни сўради.

Қийинчилик ана шунда бошланди. Кар-
тада катта миқдорда маблағ бор, аммо уни 
эркин тасарруф этиш, нақдлаштириш ёки 
зарур миқдорда хорижий валютага айланти-
риш осон эмас эди. Валюта курси эса кутиб 
турмасди. Бир кунлик фарқнинг ўзи катта 
суммада сезиларли йўқотишга айланарди.

Ўша пайтда мен валюта бозоридаги 
муаммони иқтисодий назариядан эмас, ўз 
чўнтагимда ҳис қилганман.

Орадан йиллар ўтиб, яқин дўстимнинг 
бошидан кечган воқеа менга ана шу даврни 
яна бир бор эслатди. 2021 йилда у ҳам ипоте-
ка кредити асосида уй харид қилди. Маблағ 
белгиланган тартибда сотувчининг банк кар-
тасига ўтказилди. Сотувчи уни валютага ай-
лантириш истагини билдирганида, операция 
банк кассаси орқали қисқа вақтда, ортиқча 
сарсонгарчиликсиз амалга оширилди.

Бир қарашда икки инсоннинг уй олди-
сотдиси билан боғлиқ оддий воқеа. Аммо 
улар орасида мамлакат молия тизими босиб 
ўтган катта масофа бор. Шунинг учун 2017 
йилда валюта сиёсатини либераллаштириш 
бўйича амалга оширилган ислоҳотларни 
мен фақат иқтисодий қарор сифатида эмас, 
инсоннинг кундалик ҳаётига кириб борган 
ўзгариш сифатида ҳам қабул қиламан.

Албатта, масала фақат уй олди-сотдиси 
билан чегараланмайди. Тадбиркор хориждан 
ускуна олиб келмоқчи бўлса, унга валюта ке-
рак. Экспортчи ташқи бозорга чиқса, валюта 
муносабатига киради. Хорижий инвестор 
мамлакатга капитал киритишдан олдин 
валюта бозорининг қанчалик эркин ва тушу-
нарли эканига қарайди.

Шу маънода, валюта либераллашуви 
оддий банк операциясини енгиллаштириш 
эмас, иқтисодиётнинг очиқлик сари ташла-
ган муҳим қадами бўлди. Менимча, ислоҳот-
нинг энг ҳаққоний ўлчови ҳам шу: қарор-
нинг қабул қилингани эмас, унинг инсон 
ҳаётида нимани ўзгартиргани.

Қоидалар ўзгармаса, 
тизим янгиланмайди

Иқтисодиёт очила бошлагач, банклар-
нинг ўзига нисбатан талаби ҳам ўзгарди. 
Тадбиркорга тезкор қарор, инвесторга шаф-
фоф молиявий ҳисобот, омонатчига эса 
ишонч ва кафолат керак. Банкнинг ўзи риск-
ни тўғри баҳолай олмаса, рақобат муҳитида 
узоққа бора олмайди.

Шу эҳтиёжлар банк соҳасининг ҳуқуқий 
асосларини ҳам янгилашни талаб қилди. 
Кейинги йилларда Марказий банк, банклар 
ва банк фаолияти, валютани тартибга солиш 
ҳамда тўлов тизимларига оид қонунчилик-
нинг янгиланиши молия бозорида замонавий 
қоидаларни шакллантириш учун асос бўлди.

2020 йилда эса банк ислоҳотлари ти-
зимли босқичга ўтди. 2020-2025 йилларга 
мўлжалланган Ўзбекистон Республикаси 
банк тизимини ислоҳ қилиш стратегиясида 
банк хизматларини модернизация қилиш, 
автоматлаштириш, давлат ресурсларига қа-
рамликни камайтириш, хусусий секторни 
ривожлантириш, рискларни бошқариш ва 
рақобатни кучайтириш асосий йўналишлар 
сифатида белгиланди.

Лекин трансформациянинг энг муҳим 
жиҳати, менимча, рақамларда эмас. У — 
банк жамоасининг фикрлаш тарзи ўзгараёт-
ганида. Кредит сўраб келган тадбиркордан 
фақат “қанча гаровинг бор?” деб сўрашнинг 
ўзи етарли эмас. Унинг ғояси қанчалик ҳа-
ётий? Бозори борми? Лойиҳа қанча қиймат 
яратади? Даромади қарзни қайтаришга ета-
дими? Замонавий банк ана шу саволларга 
ҳам жавоб излаши керак. Шунда у қарз бе-
рувчидан ҳамкорга, маблағ эса оддий кре-
дитдан иқтисодий қиймат яратадиган ре-
сурсга айланади.

Навбатдан — 
телефон экранигача

Яқин ўтмишни эслайлик. Банкда оддий 
операцияни бажаришнинг ўзи қанча вақт 
оларди. Омонат очиш, маблағ ўтказиш ёки 
ҳисобварақ билан боғлиқ масалани ҳал қи-
лиш учун банкка бориш, баъзан узун навбат-
да кутиш одатий ҳол эди. Айрим пайтларда 
биргина операция учун куннинг ярми кетар-
ди. Бугун эса банкнинг манзили ўзгарди. У 
инсоннинг телефонига кўчди.

Рақамлаштиришнинг инсон ҳаётидаги 
таъсирини оддий мисолда кўриш мумкин. 
Яқин ўтмишда йўлга чиқишдан олдин одам-
нинг биринчи ўйи чўнтагида етарли нақд 
пули бор-йўқлиги эди. Бозорга боришда ҳам, 
бошқа вилоятга сафар қилишда ҳам одам нақд 
маблағсиз ўзини ноқулай ҳис қиларди. Баъзан 
картада пул бўлгани билан уни қаерда нақд-
лаштириш мумкинлиги алоҳида ташвиш эди.

Бугун манзара бутунлай бошқача. Те-
лефондаги банк иловаси орқали ҳисобва-
рақни бошқариш, маблағ ўтказиш, товар ва 
хизматлар учун тўлаш, омонат очиш, кредит 
тўловини амалга ошириш мумкин. Контакт-
сиз тўлов ва рақамли ҳамёнлар кенгайгани 
сайин айрим ҳолатларда жисмоний карта-
нинг ўзига эҳтиёж ҳам камаймоқда.

Энди киши сафарга чиққанда “қанча 
нақд пул олай?” деган савол ҳақида аввал-
гидек ўйламайди. Мамлакат ичида кўплаб 
тўловлар телефон орқали амалга оширила-
ди, хорижий сафарларда эса халқаро тўлов 
тизимлари ва мобил ечимлар молиявий эр-
кинликни янада кенгайтирди.

Бир вақтлар банкдаги маблағни нақд пул-
га айлантиришнинг ўзи масала бўлган бўлса, 
бугун маблағнинг қаерда турганидан кўра, 
унга қанчалик тез ва қулай кириш мумкинли-
ги муҳим. Менимча, рақамлаштиришнинг энг 
катта натижаларидан бири ҳам шу: пул эмас, 
унга кириш имконияти мобиллашди.

Бу ўзгаришни фермер ҳаётида ҳам 
кўриш мумкин. Илгари ҳисобварақдаги маб­
лағини бошқариш, тўлов топшириқномаси-
ни расмийлаштириш ёки бошқа банк опера-
цияси учун туман марказига боришга тўғри 
келган бўлса, бугун у хўжалигидан чиқмай 
туриб ҳисобварағини назорат қилиши, маб­
лағини бошқариши ва тўловларни амалга 
ошириши мумкин.

Кеча мижоз банкнинг иш вақтига 
мослашган бўлса, бугун банк хизмати ми-
жознинг вақтига мослашмоқда. Бу оддий 
техник янгиланиш эмас. Бу молиявий муно-
сабатлар маданиятининг ўзгаришидир.

Сунъий интеллект даври
Технологик тараққиёт бир жойда 

тўхтаб қолмайди. Кеча банк билан боғ-
лиқ саволга жавоб олиш учун филиалга 

бориларди. Кейин колл-марказлар пайдо 
бўлди. Мижоз банкка бормай туриб опера-
тор орқали муаммосини ҳал қилиш имко-
нига эга бўлди.

Кейин мобил банк келди. Энди эса дунё 
молия тизими янги босқич — сунъий интел-
лект даврига кирмоқда.

Сунъий интеллект катта ҳажмдаги маъ-
лумотларни таҳлил қилиш, мижоз муро-
жаатларини саралаш, виртуал ёрдамчилар 
орқали оддий саволларга тезкор жавоб бе-
риш, кредит рискларини баҳолаш, шубҳали 
операцияларни аниқлаш ва фирибгарлик-
нинг олдини олиш каби йўналишларда катта 
имконият очмоқда.

Бу ерда гап фақат технология ҳақида 
эмас. Гап — банкнинг мижозни англаш қо-
билияти ўзгараётгани ҳақида.

Масалан, колл-марказга бир вақтнинг ўзи-
да минглаб мурожаат келиши мумкин. Уларни 
мазмуни ва долзарблигига қараб автоматик 
саралаш, оддий масалаларни тез ҳал этиш, му-
раккаб мурожаатни эса тегишли мутахассисга 
йўналтириш хизмат сифатини янги босқичга 
олиб чиқади.

Бироқ бу ерда муҳим чегара бор. Тех-
нология қанчалик “ақлли” бўлмасин, молия 
соҳасида инсон омилини бутунлай четга су-
риб бўлмайди. Чунки банк фақат рақамлар 
билан эмас, инсоннинг ишончи билан ҳам 
ишлайди.

Шунинг учун сунъий интеллект инсонни 
алмаштириш учун эмас, унинг вақтини те-
жаш, хатони камайтириш, хавфни олдинроқ 
кўриш ва қарор сифатини оширишга хизмат 
қилиши керак.

Шунда тараққиётнинг мантиқий занжи-
ри юзага келади: банк биносидан — мобил 
банкка, мобил банкдан — “ақлли” банкка.

Глобал бозор ва интеграция
Сўнгги йилларда эътиборни тортган яна 

бир жараён бор: Ўзбекистон банкларининг 
халқаро капитал бозори билан муносабати 
ўзгармоқда.

Кеча банкларнинг ресурс базаси асо-
сан ички маблағлар, давлат ресурслари ёки 
халқаро молия институтларининг кредит 
линияларига боғлиқ бўлган бўлса, кейинги 
йилларда миллий тижорат банклари халқаро 
капитал бозорларига чиқиб, облигациялар 
жойлаштириш орқали глобал инвесторлар-
дан ресурс жалб қилиш тажрибасини ҳам 
шакллантирди.

Бу жараённи оддий қарз олиш деб баҳо-
лаш камлик қилади.

Халқаро инвестор банкнинг биносига 
қараб маблағ бермайди. У молиявий ҳисо-
ботини ўқийди, кредит рейтингини кўради, 
активлар сифатини баҳолайди, корпоратив 
бошқарув ва риск-менежментни таҳлил қи-
лади. Шундан кейингина қарор қабул қила-
ди.

Демак, халқаро капи-
тал бозори банк учун на-
фақат ресурс манбаи, бал-
ки шаффофлик, интизом ва 
ишонч имтиҳони ҳамдир. Мил-
лий тижорат банкларининг ана шу 
майдонга чиқиши Ўзбекистон молия 
тизимининг глобал молиявий муноса-
батларга интеграцияси чуқурлашаётгани-
ни кўрсатади.

Ёндашувнинг ўзгариши
Бугун банк бир томондан халқаро капи-

тал бозорига чиқяпти. Иккинчи томондан 
маҳаллага тушяпти. Бир қарашда бу икки 
жараён бир-биридан жуда узоқдек. Аслида, 
замонавий молия тизимининг кучи ҳам 
шунда: у глобал инвестор билан бир тилда 
гаплаша олиши ва айни пайтда чекка маҳал-
ладаги оиланинг иқтисодий имкониятини 
кўра билиши керак.

Кейинги йилларда маҳаллабай ишлаш, 
маҳалла банкирлари ва агентлар иштироки-
да аҳоли ҳамда тадбиркорларнинг имкони-
ятларини жойига чиқиб ўрганишга қаратил-
ган янги тизим шаклланди.

Бу ерда масала банк ходимининг маҳал-
лага боришида эмас. Масала — ёндашув­
нинг ўзгаришида. Қайси хонадонда ҳунар 
бор-у, маблағ етишмаяпти? Кимнинг бизнес 
ғояси бор? Қайси томорқа қўшимча даромад 
манбаига айланиши мумкин? Қайси кичик 
тадбиркорни кейинги босқичга олиб чиқиш 
мумкин?

Банк ана шу иқтисодий имкониятни кўра 
бошласа, молиявий хизматнинг мазмуни ўз-
гаради. Илгари мижоз банкни излаган бўлса, 
бугун банк ҳам мижозни ва иқтисодий имко-
ниятни излаб маҳаллага тушмоқда.

Глобал капиталдан — маҳаллагача. Ме-
нимча, бугунги Ўзбекистон банк тизими 
қамровини ифодалайдиган энг қисқа таъ-
рифлардан бири шу бўлса керак.

Бир квадриллион сўм. 
Аммо асосий савол бошқа

Ислоҳотлар ҳақида гапирганда рақам-
лардан қочиб бўлмайди. Лекин рақамнинг 
ўзи таҳлил эмас. Муҳими, унинг ортида қан-
дай иқтисодий мазмун турганини англаш.

Марказий банкнинг 2026 йил 1 июлда-
ги маълумотларига кўра, мамлакат тижорат 
банкларининг жами активлари 1005,8 трил-
лион сўмга етди. Яъни Ўзбекистон банк ти-
зими тарихда биринчи марта бир квадрил­
лион сўмлик маррадан ўтди.

Кредитлар ҳажми 642,8 триллион сўм-
ни, депозитлар эса 473,8 триллион сўмни 
ташкил этди.

Бу, шубҳасиз, катта кўрсаткич. Лекин 
мени кўпроқ бошқа савол қизиқтиради: бу 
маблағ қандай қиймат яратяпти? Янги кор-
хона ишга тушдими? Иш ўрни очилдими? 
Фермернинг ҳосилдорлиги ошдими? Тад-
биркор экспортга чиқдими? Оиланинг да-
ромади кўпайдими? Ёшларнинг ғояси биз-
несга айландими?

Агар молиявий ресурс ана шу натижа-
ларга айланса, бир квадриллион сўмнинг 
ҳақиқий иқтисодий мазмуни намоён бўлади.

Шунинг учун банк тизими тараққиёти-
нинг навбатдаги босқичида “қанча кредит 
берилди?” деган саволнинг ўзи камлик қи-
лади. “Қанча қиймат яратилди?” деган савол 
муҳимроқ бўлиб боради. Бу миқдордан си-
фатга ўтишдир.

Ўттиз беш йиллик 
йўлнинг мантиғи

Мустақиллигимизнинг 35 йиллиги ара-
фасида миллий банк-молия тизими босиб 

ўтган йўлга назар ташласак, унда икки катта 
тарихий босқични кўриш мумкин.

Биринчи босқич ўз молиявий пойдево-
римизни барпо этиш даври эди. У миллий 
валюта, миллий банк тизими, миллий тўлов 
инфратузилмаси каби ислоҳотларни қамраб 
олади.

Иккинчи босқич эса ана шу миллий 
тизимни очиқ иқтисодиёт, глобал капитал, 
рақобат ва янги технологиялар даври талаб­
ларига мослаштириш жараёни бўлмоқда. 
Айниқса, 2017 йилдан кейинги ислоҳотлар 
бу жараёнга янги суръат ва янги мазмун 
бағишлади.

Валюта муносабатлари эркинлашди. 
Банк қонунчилиги янгиланди. Трансфор-
мация жараёни бошланди. Рақобат муҳити 
кенгайди. Миллий банклар халқаро капи-
тал бозорларига чиқа бошлади. Тошкент 
халқаро инвестиция мулоқотининг нуфуз-
ли майдонларидан бирига айланмоқда. 
Банк хизматлари рақамлашди. Сунъий 
интеллект молиявий хизматларнинг янги 
имкониятларини очмоқда. Банклар кредит-
лашдан кенгроқ экотизим яратиш томон 
бормоқда. Молиявий хизмат эса маҳалла-
гача тушиб боряпти.

Буларнинг барчасини алоҳида-алоҳида 
жараён сифатида кўриш мумкин. Аммо 
уларни бирлаштириб турган битта мантиқ 
бор: Ўзбекистонда банкнинг ўзи ҳақидаги 
тасаввур ўзгармоқда.

Энди банкнинг кучини фақат унинг қан-
ча активи борлиги эмас, иқтисодиётда қанча 
қиймат яратаётгани, инсонга қанчалик яқин-
лиги, глобал бозорда қанчалик ишонч қозо-
наётгани ва янги технологияни қай даражада 
самарага айлантира олиши белгилайди.

Зеро, молия иқтисодиётдан ташқа-
рида яшамайди. У тадбиркор ўрнатган 
янги дастгоҳда ҳам, олим яратаётган 
технологияда ҳам, ёшнинг биринчи бизнес 
ғоясида ҳам, оиланинг уй-жой орзусида 
ҳам, экспортчининг янги бозорга чиқиш 
режасида ҳам, фермернинг ерга қадаган 
уруғида ҳам бор. Молия — ғоя билан им-
коният, меҳнат билан натижа, бугун билан 
эрта ўртасидаги кўприк.

Ўттиз беш йиллик мустақил тараққиёт 
мамлакатимизга ўз миллий молия тизимини 
барпо этиш имконини берди. Янги Ўзбекис­
тон ислоҳотлари эса уни очиқ, рақобатбар-
дош, технологик ва глобал иқтисодиёт билан 
тобора чуқур интеграциялашаётган замона-
вий тизимга айлантириш учун янги уфқлар-
ни очди.

Албатта, олдиндаги вазифалар ҳам кам 
эмас. Рақобатни янада кучайтириш, давлат 
иштирокини мақбуллаштириш, кредит си-
фатини ошириш, хусусий капитал учун им-
кониятларни кенгайтириш, аҳоли жамғарма-
ларини иқтисодиётга фаолроқ жалб қилиш, 
киберхавфсизликни мустаҳкамлаш, сунъий 
интеллектдан масъулиятли фойдаланиш —  
буларнинг ҳар бири кейинги тараққиёт 
босқичининг жиддий вазифаларидир.

Чунки ҳақиқий ислоҳот ўзини мақташ 
билан эмас, эришилган натижа билан бирга 
олдиндаги вазифани ҳам кўра билиш билан 
кучли. 

Мустақиллигимизнинг 35 йиллиги ара-
фасида эса босиб ўтилган йўлдан келиб 
чиқиб бир хулосани айтиш мумкин: мус­
таҳкам миллий молия тизими — иқтисодий 
мустақилликнинг таянчи. Иқтисодий мус­
тақиллик эса давлат мустақиллигининг энг 
муҳим кафолатларидан биридир.

РИВОЖЛАНИШНИНГ
МОЛИЯВИЙ ТАЯНЧИ

Таҳлил

Мустақиллик ҳақида сўз кетганда, аввало, унинг сиёсий, 
ҳуқуқий ва маънавий моҳиятини тасаввур қиламиз. 
Бу табиий. Аммо давлат мустақиллигининг яна бир 

муҳим таянчи борки, у ҳар доим ҳам кўзга ташланавермайди. 
Бу — иқтисодий мустақиллик.

Отам шифокор, онам ҳамшира бўлган. 
Иккиси ҳам инсонлар ҳаёти учун курашган, 
бошқаларга хизмат қилишни бурч деб бил-
ган. Эҳтимол, бу туйғу биз, фарзандларга 
ҳам шу оиладан, шу тупроқдан ўтгандир.

Ёшлигимда спорт билан шуғулланиб, 
мард ва матонатли бўлишни ўргандим. 
Кейин собиқ Тошкент халқ хўжалиги инс­
титутида ўқидим. Ҳарбий хизматни адо эт-
дим. Сўнг тадбиркорлик йиллари, масъул 
вазифаларда хизмат қилган кунларим... 
Ҳар бир босқич бир мактаб бўларкан ин-
сонга.

Аммо бугун архив иши билан шуғул-
ланар эканман, мен босиб ўтган барча йўл 
аслида битта мақсадга — Ватанимизга 

фидойилик билан хизмат қилишга қаратил-
ганини тушуниб етдим.

Архив — шунчаки эски қоғозлар сақла-
надиган бино эмас. Бу ота-боболаримизнинг 
овози жаранглайдиган, уларнинг меҳнати, 
кураши ҳамда орзу-армонлари муҳрланган 
азиз макон. Ундаги ҳар бир ҳужжат — бир 
тақдир, ҳар бир варақ — ўзига хос тарих. 
Бугун биз бу бойликларни асраб-авайлаб, 
келажак авлодларга етказиш масъулиятини 
чуқур ҳис қилиб яшамоқдамиз. Чунки ўтми-
шини билмаган халқ келажагини ҳам қура 
олмайди.

Баъзан архив жавонлари орасида ёлғиз 
қолганимда шу ерда сақланаётган ҳар бир 
ҳужжат менга “Бизни унутма, бизнинг 

меҳнатимиз ва яшаган ҳаётимиз ҳам шу 
Ватан тарихининг узвий бир бўлаги”, дея 
садо бераётгандек туюлади. Мен ана шу 
овозга қулоқ солиб, ҳар куни иштиёқ билан 
ишга келаман.

Янги Ўзбекистон нафақат иқтисодий 
ўсиш ва янги лойиҳалар, балки ўз тарихи 
ҳамда хотирасига юксак ҳурмат билан қа-
райдиган инсонлар яшайдиган мамлакат-
дир. Давлатимиз томонидан архив соҳасига 

қаратилаётган эътибор, тизимнинг замона-
вийлашуви ва рақамлаштирилиши — булар-
нинг барчаси ўтмишни ҳам, келажакни ҳам 
бирдек қадрлашимиздан далолат беради.

Бу соҳа бир оз машаққатли бўлиш баро-
барида шарафли ҳам. Сақлаб қолинган ҳар 
бир ҳужжат, асраб-авайланган ҳар бир битик 
— фарзандларимиз ва набираларимиз учун 
қолдирилган омонат ҳамда Ватанга садоқат-
нинг яна бир исботи.

Шу кунларда юрагимни яна бир алоҳида 
қувонч ва фахр туйғуси қамраб олган. “Ўз-
бекистон Республикаси мустақиллигининг 
35 йиллиги” эсдалик нишони билан тақдир-
ландим. Ушбу эътироф ўзини шу Ватаннинг 
бир бўлаги деб билган ҳар бир инсон учун 
улкан масъулиятдир. Буни нафақат хизмат-
ларимизга, балки архив соҳасининг, ундаги 
ҳар бир ходимнинг фидокорона меҳнатига 
берилган юксак баҳо деб қабул қилдим.

Мустақиллик бизга берилган бебаҳо им-
коният бўлса, уни муносиб давом эттириш, 
хотирани асраб, келажакка етказиш ҳар би-
римизнинг муқаддас бурчимиздир. Хотира 
бор экан — миллат бор. Миллат бор экан — 
Ватан мангу яшайди.

ХОТИРАГА ҲУРМАТИМИЗ – КЕЛАЖАККА ЭҲТИРОМИМИЗ
Инсон ҳаётида шундай лаҳзалар бўлади: у орқага қайтиб, 
босиб ўтган йўлини яна бир бор кўз олдидан ўтказади. 
Бугун иш столим устида турган эски ҳужжатлар, сарғайган 
варақлар, боболаримизнинг қўл изи қолган битикларни 
варақлар эканман, ўзимга бундай савол бераман: нега хотира 
посбони бўлиш мен учун ҳаётим мазмунига айланди?
Жавоби оддий: хотирасиз миллат йўқ, хотирасиз Ватан йўқ.

Юксалиш палласи

Айни пайтда мактабларимизда қарийб 10 минг директор маслаҳатчиси штати ташкил этилган 
бўлса-да, уларнинг фаолияти ҳозирча фақат назария, тест ва тавсиялар билан чекланиб қолмоқда. 

Ўргатилган билимларни амалда кўрсатиш ва синаб кўриш учун шароит етишмайди. Айнан шу 
бўшлиқни тўлдириш мақсадида ҳам “Касблар шаҳарчаси” ташкил этилмоқда.

2026 йил 5 сентябрь, 184-сон

Ушбу номутаносиблик сабабли минглаб ёшлар 
олийгоҳ битирувчисига айланса-да, меҳнат бозорида ўз 
ўрнини топа олмай, “дипломли ишсизлар” қатламини 
кенгайтирмоқда. Айнан шу сабабли ёшларни мактаб дав-
риданоқ касб-ҳунарга тўғри йўналтириш, ички қобилият 
ва индивидуал қизиқишларини тасодифлар чорраҳасида 
бой бермаслик ҳозир давлат сиёсатининг энг стратегик, 
энг устувор йўналишларидан бирига айланди.

Ҳаётга татбиқ этилаётган “Касблар шаҳарчаси” 
лойиҳаси мамлакатимиз касбий таълим тизимидаги 
мана шу энг долзарб узилишни бартараф этишга хиз-
мат қиладиган мутлақо янги, оригинал ва инновацион 
экотизим сифатида майдонга чиқди. Давлатимиз раҳ-
барининг “Замонавий иқтисодиётга замонавий касб 
эгаси керак” деган концептуал ғояси ушбу улкан ис-
лоҳотнинг бош мезонидир. Яқинда Президентимиз-
нинг Хоразм вилоятига навбатдаги ташрифи доира-
сида айнан Урганч шаҳридаги Хоразм илғор касбий 
маҳорат техникуми ҳамда унинг ҳудудида ташкил 
этилган илк “Касблар шаҳарчаси” фаолияти кўздан 
кечирилди ва бу борадаги амалий ишларга юқори 
баҳо берилди. Ушбу инновацион мажмуа бунёд эти-
лиши учун давлат бюджетидан жами 72,4 миллиард 
сўм ажратилган бўлиб, техникум биноси 1100 ўринга 
мўлжалланган. Замонавий устахоналар ва инновацион 
лабораторияларга эга мажмуа нафақат ўз ўқувчилари, 
балки бутун вилоятдаги бошқа касбий таълим муасса-
саларининг қарийб 4300 дан зиёд ўқувчиси учун кучли 
амалий ўқув базаси бўлиб хизмат қилади.

Президентимиз Хоразмдаги янги тизим билан та-
нишиш асносида “Касблар шаҳарчаси” моделини кенг 
оммалаштириш, ҳар бир вилоятда шундай инновацион 
касбга йўналтириш марказлари ташкил этиш зарурли-
гини таъкидлади. 

Ушбу мажмуада иқтисодий ва технологик жиҳат-
дан энг тараққий этган Германия, Швейцария, 
Буюк Британия, Хитой ва Жанубий Корея каби 
давлатларнинг илғор дастурлари ўзаро синтез 
қилинади. 2026/2027 ўқув йили учун меҳнат 
бозорида энг харидоргир ҳисобланган 11 та  
касб йўналиши бўйича энг иқтидорли  

200 ёш қатъий имтиҳон ва шаффоф саралаш босқичла-
ри орқали қабул қилиниши режалаштирилган. Мазкур 
таълим модели орқали йил якунига қадар вилоятдаги 
39 минг ишсиз фуқарони профессионал ҳунарли қи-
лиш ва барқарор иш билан таъминлаш мақсади кўз-
ланган. 

Лойиҳа пойдеворида жаҳон таълим методология-
сида юксак самарасини исботлаган “Ўзинг ясаб кўр” 
амалий фалсафаси ётади. Инсон психологияси, хусу-
сан, машҳур илмий-педагогик асослар кўрсатадики, 
ўсмир ёшдаги бола бирор касб тўғрисида шунчаки ки-
тоблардан ўқиб, маърузаларда эшитиб ёки уни четдан 
томоша қилиб тўғри, холис хулоса чиқара олмайди. 
Инсон мияси пассив эшитиш орқали маълумотнинг 
бор-йўғи 10-20 фоизини сақлаб қолса, амалий ҳаракат 

ва муаммони мустақил ҳал қилиш жараёнида бу кўр-
саткич 75-90 фоизга етади. Иқтисодий жиҳатдан эса 
ушбу модель Теодор Шульц ва Гэри Беккернинг Ин-
сон капитали назариясига таянади: инсонга ва унинг 
амалий кўникмаларига киритилган сармоя ишлаб 
чиқариш унумдорлигини ошириб, бизнеснинг мосла-
шув харажатларини нолга туширади. Шунинг учун 
бола касбни шунчаки тасаввур қилмаслиги, балки уни 
бевосита кўриши, ускунани ушлаб, дастлабки амалий 
ҳаракатларни ўз қўли билан бажариши шарт.

Ушбу тизимнинг муваффақияти глобал андозалар 
ва жаҳон тажрибаси билан ҳам узвий боғлиқдир. Ма-
салан, Германия ва Швейцариянинг дунёга машҳур 
дуал таълим тизими ўқувчилар вақтининг 70 фоизини 
бевосита корхонадаги амалиётга, 30 фоизини эса наза-
рияга йўналтиради. Немис моделидаги касбий таълим 
марказлари мактаб ўқувчиларини эрта касбга йўнал-
тиришнинг жаҳондаги энг мукаммал андозаси бўлиб, 
“Касблар шаҳарчаси” айнан мана шу муваффақиятли 
прототипга таянади. Шунингдек, Жанубий Кореянинг 
юқори технологияли “Meister” (Уста) мактаблари таж­
рибаси саноат эҳтиёжларига мослашган технопарклар 
орқали битирувчиларнинг ишга жойлашиш кўрсатки-
чини 95 фоизга етказиш мумкинлигини исботлаган. 
Хитойнинг “Саноат ва таълим интеграцияси” модели 
эса ўқувчиларни ўқиш жараёнидаёқ реал корхоналар 
буюртмалари устида ишлатиш самарадорлигини кўр-
сатиб берди. 

Бугун Ўзбекистонда 
шаклланаётган “Касблар 
шаҳарчаси” тизими ушбу 
илғор глобал андозаларни 
миллий иқтисодиёт талаб­
ларига мувофиқлаштир-
ган ҳолда ҳаётга тат-
биқ этмоқда. “Касблар 

шаҳарчаси” мактаб ўқувчиларига 
бугунги ва келажак меҳнат бозори-

да қадри ҳар сонияда ошиб бораётган 
транспорт, логистика, рақамли саноат, 

замонавий қурилиш технологиялари, сер-
вис ва юқори даромадли замонавий қишлоқ 

хўжалиги ҳамда муқобил энергия манбалари-
ни қамраб олган “яшил” энергетика каби энг 

талабгир йўналишлар билан амалий танишиш 
имкониятини тақдим этади. Мазкур тизим орқали 
ёш авлод ўз келажагини, ҳаётий йўлини субъектив 
тасодифлар, дўстлар таъсири ёки ота-она мажбур-
ловлари остида эмас, балки лабораторияларда ўз 
салоҳиятини синаб кўрган ҳолда, мутлақо онгли 
равишда танлаш имконига эга бўлади. 

Бироқ ушбу муассаса шунчаки чиройли макетлар 
кўргазмаси ёки оддий мактаб тўгараклари йиғиндиси 
бўлиб қолмаслиги керак. Унинг ортида халқаро андо-
заларга таянадиган, жуда қатъий техник, муҳандислик, 
архитектура ва меъёрий стандартлар занжири туради. 
Тасдиқланган расмий лойиҳалаш топшириқларига 
кўра, ушбу шаҳарчалар барча ҳудудлар учун ягона ми-
нимал хавфсизлик, санитария ва эвакуация стандарт-
лари асосида, мослашувчан ва универсал модулли та-
мойил бўйича барпо этилади. Бу дегани ҳар бир ҳудуд 
географик жойлашуви, демографик кўрсаткичлари ва 
майдон ўлчамидан келиб чиқиб, шу ҳудудга мос, шу-
нингдек, ҳар бир ҳудуд меҳнат бозори талабидан ке-
либ чиқиб тайёр касб модулларини худди конструктор 
каби ўзига мослаб эркин йиғиб олиш имкониятига эга 
бўлади. 

Бинонинг ички архитектураси ва муҳандислик 
ечими ўқувчилар хавфсизлиги ҳамда психологик 
қулайлигини энг юқори даражада таъминлаш учун 
махсус функционал зоналарга ажратилган бўлиб, 
оқимлар бошқарувини қатъий тизимга солади. Ма-
салан, ахборот-консультация гуруҳлари, тест стан-
циялари, тиббий хона, серверхона ва менторлар 
хоналари жойлашган “тоза ва тинч” ҳудудлар оғир 
симуляторлар, амалий ўқув стендлари ва устахона-
лар ишлайдиган “техник ва шовқинли” зоналардан 
ҳам фазовий, ҳам акустик жиҳатдан бутунлай узил-
ган бўлади. Марказга ташриф буюрувчилар эса ич-
карида ўзаро тўқнашувларсиз ва хизмат кўрсатиш 
ҳудудларига дуч келмасдан, киришдан чиқишга қа-
раб фақат ягона хавфсиз занжир шаклидаги йўналиш 
бўйича ҳаракатланади.

12 ёшдан 18 ёшгача бўлган мактаб ўқувчилари-
нинг ҳаёти ва соғлиғини асраш лойиҳанинг энг фун-
даментал, мажбурий талабидир. Техник меъёрларга 
мувофиқ, шаҳарчада ҳар қандай хавфли саноат ёки 
ишлаб чиқариш жараёни болалар учун мутлақо хавф-
сиз рақамли имитациялар ва замонавий симуляторлар 
билан алмаштирилган. Масалан, юқори ҳарорат, заҳар-
ли газлар ва учқун билан боғлиқ бўлган пайвандлаш 
касби ўқувчиларга фақат махсус виртуал (VR) тизим-
лар ёрдамида ўргатилади.

Лойиҳа доирасида жами 10 та амалий ва интерак-
тив касбий майдон ҳамда битта касбга қизиқишни 
аниқлаш ва йўналтириш ҳудуди ташкил этилган. Улар 
қуйидаги йўналишларни қамраб олади:

  1.Қурилиш: бино қуриш, ғишт териш, пардозлаш, 
ўлчаш ва материаллар билан ишлаш.

2. Сантехника: сув таъминоти, қувурлар, иситиш 
ва канализация тизимлари.

3. Пайвандлаш: метални бириктириш, хавфсизлик 
қоидалари ва замонавий пайванд технологиялари.

4. Саноат механиги: механизмлар, ускуналар, 
ишлаб чиқариш линиялари ва техник хизмат.

5. Қишлоқ хўжалиги техникаси: трактор, агротех-
ника, сув тежаш ва суғориш ускуналари.

6. “Яшил” энергетика: қуёш панеллари, энергия те-
жамкор ускуналар ва экотехнологиялар.

7. Электротехника: электр тармоқлари, хавфсизлик 
қоидалари, улаш ва таъмирлаш ишлари.

8. Ошпазлик: таом тайёрлаш, санитария-гигиена ва 
хизмат кўрсатиш маданияти.

9. Агрономия: ўсимлик етиштириш, тупроқ, уруғ, 
сув ва ҳосилдорлик таҳлили.

10. Ҳамширалик: биринчи ёрдам, бемор парвари-
ши ва тиббий гигиена асослар.

Таъкидлаш керакки, бизда мактаб давридаги 
меҳнат дарслари ўқувчи ёшлар келажагини белги-
лашда муҳим таянч бўлиб хизмат қилаётган бир пайтда 
Европа Иттифоқи давлатларида, хусусан, Германияда 
7-синфдан бошлаб ўқувчилар учун икки ҳафталик 
мажбурий касбий амалиёт йўлга қўйилган. Унда ўқув-
чилар ўзлари қизиққан соҳа корхоналарига бориб, жа-
раённи ичидан ўрганади.

Шу боис, биз ҳам ушбу тажрибани жорий этиш 
устида ишлаяпмиз. Дастлабки қадам сифатида мак-
табларда камида бир ойда бир кунни мажбурий “касб 
куни” сифатида белгилашимиз лозим.

Айни пайтда мактабларимизда қарийб 10 минг ди-
ректор маслаҳатчиси штати ташкил этилган бўлса-да, 
уларнинг фаолияти ҳозирча фақат назария, тест ва тав-
сиялар билан чекланиб қолмоқда. Ўргатилган билим-
ларни амалда кўрсатиш ва синаб кўриш учун шароит 
етишмайди. Айнан шу бўшлиқни тўлдириш мақсадида 
ҳам “Касблар шаҳарчаси” ташкил этилмоқда.

Хулоса қилиб айтганда, ушбу мукаммал техник 
стандартлар, муҳандислик ечимлари ва педагогик ме-
ханизмлар ягона стратегик ва макроиқтисодий мақсад-
га хизмат қилади. Бу мақсад касбий таълимни шунча-
ки қуруқ дарс берадиган, битирувчисининг тақдирига 
масъул бўлмаган эски тизимдан ёшларни ҳаётга реал 
тайёрлайдиган, уларга замонавий технологиялар билан 
ишлашни ўргатадиган ва энг муҳими, якунда тайёр 
кадрни тўғридан тўғри иш берувчи билан боғлайдиган 
яхлит иқтисодий занжирга айлантиришдир. 

Германия, Швейцария ва Жанубий Корея каби ри-
вожланган давлатлар тажрибаси кўрсатадики, касбий 
таълим тизими саноат ва бизнес тармоқлари билан 
мана шундай узвий интеграция қилингандагина иқти-
содиётда жиддий ўсиш ва унумдорлик юз беради. Бу 
модель йирик ва ўрта бизнес субъектлари учун ҳам 
кадрлар импорти, тайёр бўлмаган ходимларни қайта 
ўқитиш ва мослаштириш харажатларини кескин ка-
майтирадиган, меҳнат унумдорлигини оширадиган 
жуда катта иқтисодий драйвердир. 

Барча ҳудудларда оммалашаётган “Касблар шаҳар-
часи” лойиҳаси мамлакатимизда инсон капиталини 
тубдан ривожлантириш, ёшлар бандлигини кафолат-
лаш, камбағалликни қисқартириш ва ҳар бир ёш ин-
соннинг ўз ҳалол меҳнатига таяниб унумли ва муносиб 
даромад топишини таъминлаш йўлидаги дадил, тизим-
ли ва муҳим қадам бўлиб, мамлакатимиз келажагининг 
энг мустаҳкам пойдеворларидан бирига айланишига 
ишонаман.

Ўттиз беш йилда қандай давлат барпо этдик? Қан-
дай иқтисодий салоҳият яратилди? Таълим тизими, 
илм-фаннинг жамият тараққиётидаги ўрни қай дара-
жада ўзгарди? Инсон капиталига муносабат қандай ян-
гиланди? Ёшларнинг билим ва касбий имконияти қай 
даражада кенгайди? Ўзбекистоннинг дунёдаги иқти-
содий ва интеллектуал мавқеини янада мустаҳкамлаш 
учун қайси вазифаларни ҳал этишимиз керак? Савол 
кўп, жавоб ҳам бор. Асосийси, улар мустақилликни 
мазмунан англаш учун жуда муҳим.

Мустақиллик, аввало, инсоннинг, жамиятнинг, дав-
латнинг ўз йўлини мустақил белгилаш қобилиятидир. 
Биз ана шу имкониятни янги сифат босқичига олиб 
чиқиш вазифаси билан юзма-юз турибмиз. Замонавий 
дунёда табиий ресурслар, географик мавқе ёки ишлаб 
чиқариш қувватлари муҳим аҳамиятга эга. Аммо узоқ 
муддатли тараққиётнинг асосий омили билим, малака 
ва ижодкорлик салоҳиятидир.

Соддароқ қилиб айтганда, мамлакатлар ўртасида-
ги рақобат тобора кўпроқ инсон капитали, билим ва 
технологиялар рақобатига айланмоқда. Илмий каш-
фиётлар, рақамли технологиялар, сунъий интеллект, 
замонавий ишлаб чиқариш, инновацион иқтисодиёт ва 
янги касблар давлатларнинг иқтисодий салоҳиятини 
белгилаб беряпти. Бундай шароитда Ўзбекистон учун 
ҳам энг катта стратегик вазифалардан бири — рақобат-
бардош инсон капиталини шакллантириш. 

Таълим тизимини модернизация қилиш, олий таъ-
лим қамровини кенгайтириш, илмий тадқиқот фао­
лиятини рағбатлантириш, ёшларнинг хорижий тил-
лар ва замонавий технологияларни эгаллаши учун 
имкониятларни кенгайтириш — буларнинг барчаси 

мамлакатнинг узоқ муддатли тараққиёти учун хизмат 
қилади. Бироқ янги босқич бошланмоқда. Энди маса-
ла таълимга кўпроқ ёшларни жалб қилиш билан бирга 
уларга рақобатбардош билим бериш, илм-фанни реал 
иқтисодий ва ижтимоий тараққиёт билан боғлаш, уни-
верситетларни билим ва инновация марказларига ай-
лантиришдан иборат.

Ушбу тенденцияни, жумладан, Фарғона вилоя-
тининг кейинги йиллардаги тараққиёт динамикаси 
мисолида ҳам яққол кўриш мумкин. Фарғона азалдан 
аҳолиси зич, меҳнатсевар, тадбиркорлик салоҳияти 
юқори ва маданий-интеллектуал анъаналари бой ҳудуд 
сифатида мамлакатимиз ижтимоий-иқтисодий ҳаётида 
муҳим ўрин эгаллаб келган. Вилоят истиқболи учун 
мавжуд салоҳиятни замонавий технологиялар, инно-
вациялар, сифатли таълим ва юқори малакали кадрлар 
билан уйғунлаштириш алоҳида аҳамият касб этади. 
Ҳудуддаги олий таълим муассасалари айни жараёнда 
муҳим интеллектуал таянч бўлиши керак. Хусусан, 
Фарғона давлат университети учун ҳам бу вазифа 
алоҳида масъулият юклайди.

Олий таълим муассасаси фақат диплом беради-
ган ташкилот эмас. Замонавий университет илм-фан, 
таълим, инновация, маданият ва жамият тараққиёти 
кесишадиган интеллектуал макондир. Фарғона давлат 
университетининг кўп йиллик тарихи ва илмий-педа-
гогик салоҳияти бизга ана шу вазифаларни янада юқо-
ри даражада бажариш имконини беради.

Университет олдида турган асосий вазифа замо-
навий билимга эга, мустақил фикрлайдиган, касбий 
жиҳатдан рақобатбардош, жамият олдидаги масъули-
ятини англайдиган ва ўз соҳасида янги қиймат ярата 
оладиган мутахассисларни тайёрлашдир. Бунинг учун 
ОТМда ўқитиш сифати биринчи ўринда туриши керак. 
Таълим жараёни замонавий меҳнат бозори талаблари-
га мослашиши, талабаларнинг тадқиқотчилик қобили-
яти ривожлантирилиши, профессор-ўқитувчиларнинг 
илмий салоҳияти қўллаб-қувватланиши зарур.

Айни пайтда университетнинг жамиятдаги ўрнини 
ҳам кенгайтириш муҳим. Олийгоҳ ўз ҳудудидаги иқти-
содий, ижтимоий ва маданий жараёнларни илмий таҳ-
лил қиладиган, амалий таклифлар ишлаб чиқадиган, 
инновацион ғояларни қўллаб-қувватлайдиган ва ёшлар 
учун янги имкониятлар яратадиган марказ бўлиши ло-
зим. Зотан, унинг ҳақиқий нуфузи илмий мактаблари, 
профессорлари, инновациялари, халқаро алоқалари ва 
жамият тараққиётига қўшаётган ҳиссаси билан белги-
ланади.

Мустақилликнинг дастлабки йилларида дунёга 
келган авлод бугун мамлакат ҳаётининг фаол ишти-
рокчиларига айланган. Бу жуда муҳим тарихий ҳолат. 
Ўттиз беш йил аввал мустақилликни қарор топтириш 
жараёнида иштирок этган авлод билан бугунги ёшлар-
нинг ҳаётий тажрибаси бир-биридан фарқ қилади. 
Учинчи минг йилликда туғилган авлод очиқ ахборот 
маконида, рақамли технологиялар муҳитида, глобал 
иқтисодий ва маданий алоқалар кучайган шароитда 
вояга етмоқда.

Демак, уларнинг имконияти ҳам, улар олдидаги та-
лаблар ҳам катта. Шу сабабли ёшларга фақат билим бе-
риш эмас, уларни мустақил фикрлаш, масъулиятли қа-
рор қабул қилиш, ўз соҳасида юқори натижа кўрсатиш 
ва дунё миқёсида рақобатлаша олишга тайёрлаш зарур.

Шубҳасиз, ҳар бир давр замона кишилари қар-
шисига ўз вазифаларини қўяди. Масалан, мустақил-
ликнинг дастлабки босқичида давлатчилик асослари-
ни яратиш муҳим эди. Кейинги даврда иқтисодий ва 
ижтимоий тизимларни такомиллаштириш, ислоҳот-
ларни амалга ошириш вазифаси устувор бўлди. Бугун 
эса сифат босқичига киряпмиз. Ушбу босқичда давлат 
институтларининг самарадорлиги, таълим сифати, 
илм-фан натижадорлиги, иқтисодиётнинг рақобатбар-
дошлиги, бошқарув маданияти, инсон капитали ва ин-
новацион салоҳият ҳал қилувчи ўрин тутади.

Шу билан бирга, олдимиздаги вазифаларни ҳам 
аниқ белгилашимиз керак. Кейинги ўн йилликлар 
биздан давлат бошқарувининг янги сифатини, иқти-
содий тараққиётнинг янги моделларини, таълим ва 
илм-фаннинг янги натижаларини талаб қилади. Шу 
маънода, Фарғона давлат университети жамоаси учун 

бу байрам алоҳида мазмун касб этади. Биз ОТМни 
мамлакат тараққиётининг умумий жараёнидан ташқа-
рида тасаввур қила олмаймиз. Негаки биз учун фақат 
яхши мутахассис тайёрлашнинг ўзи етарли эмас. Янги 
билим яратадиган, янги ғояларни илгари сурадиган, 
илмий ва ижтимоий муаммоларга ечим таклиф қила-
диган, иқтисодиёт ва жамиятнинг реал эҳтиёжларига 
жавоб берадиган интеллектуал муҳитни шакллантири-
шимиз зарур. 

Олийгоҳ илмий-педагогик салоҳияти, кўп тармоқ-
ли таълим йўналишлари ва катта жамоаси билан бу 
вазифаларни бажариш учун зарур имкониятларга эга. 
Энди асосий масала — имкониятларни янада юқори 
натижага айлантириш.

Давлатчилик доимий равишда такомиллашиб бо-
ради. Иқтисодиёт янги талабларга мослашади. Таълим 
бериш ва олиш жараёни, шакллари ўзгаради. Илм-фан 
янги вазифаларни қабул қилади. Жамиятнинг эҳтиёж-
лари янгиланади. Демак, мустақилликнинг мазмуни 
ҳам ҳар бир тарихий босқичда янги қирралар билан 
бойиб боради. Бизнингча, бугун мустақилликни мус­
таҳкамлашнинг энг муҳим шартларидан бири мам-
лакатнинг инсон, билим ва технологияга таянган та-
раққиёт моделини янада кучайтиришдир. 

Бизга келгуси даврда катта мақсадлар, аниқ стра-
тегия ва профессионал ижро керак. Билимли ёшлар, 
кучли университетлар, самарали илм-фан, рақобатбар-
дош иқтисодиёт ва ўз соҳасида юқори натижа кўрсата 
оладиган мутахассислар лозим. Энг муҳими, ўз кела-
жагини ўзи белгилай оладиган, имкониятларини тўлиқ 
рўёбга чиқарадиган ва тараққиёт учун масъулиятни 
ҳис қиладиган жамият қуриш йўлидан асло оғишмас-
лигимиз шарт. 

Бугунги вазифа ана шу масъулиятни янги авлодлар 
зиммасига муносиб тарзда етказиш, уларга сифатли 
таълим ва кенг имкониятлар бериш, мамлакатимиз-
нинг интеллектуал ва иқтисодий салоҳиятини янада 
юксалтиришдан иборат. Ҳозир ана шу ҳақиқатни яна 
бир бор англаш, келажакка катта ишонч билан қараш 
ва кейинги тараққиёт босқичи учун янги мақсадларни 
белгилашнинг айни вақти. Биз бу масъулиятни қанча-
лик чуқур англасак, келажак шунчалик мазмунли, та-
раққиётимиз шунчалик самарали ва авлодлар олдидаги 
бурчимиз муносиб адо этилган бўлади.

Баҳодиржон ШЕРМУҲАММАДОВ,
Фарғона давлат университети ректори,

педагогика фанлари доктори, профессор

Замонавий дунёда иқтисодий барқарорлик, ижтимоий муваффақият ва профессионал нуфуз 
тушунчалари тубдан трансформацияга учраяпти. Бугунги глобал ва миллий меҳнат бозорида қуруқ 

назарияга асосланган, амалиётдан узилган диплом эмас, балки реал ва ўзгарувчан вазиятларга тез 
мослашувчан кўникмага эга бўлган “олтин қўлли” замонавий касб эгаларига эҳтиёж ҳар қачонгидан 

кўпроқ. Ўнлаб анъанавий касблар йўқолиб, ўрнини рақамли иқтисодиёт ва инновацион хизмат кўрсатиш 
соҳалари эгаллаётган бир пайтда таълим тизимининг энг оғриқли муаммоси академик дастурларнинг реал 

ҳаёт талабларидан орқада қолишидир. 

РАҚОБАТБАРДОШ 
КАдрларни ШАКЛЛАНТИРИШ

зиммамиздаги улкан масъулият

Мустақиллик тушунчасини фақат сиёсий 
суверенитет билан изоҳлаш бугунги 
воқеликни тўлиқ қамраб олмаслиги 
яхши маълум. Бугун мамлакатнинг 
мустақиллиги унинг иқтисодий 
имкониятлари, илмий салоҳияти, 
технологик тараққиёти, инсон капитали, 
шунингдек, таълим тизими, бошқарув 
сифати ва жаҳон иқтисодиётида 
муносиб ўрин эгаллай олиши билан 
ҳам белгиланади. Шу нуқтаи назардан, 
истиқлолимизнинг муборак 35 йиллиги 
нишонланаётган айни кунлар биз учун 
янги саволларни ўртага қўяди.“К

АС
БЛАР ШАҲАРЧАСИ”

меҳнат бозоридаги стратегик 
бўшлиқни қандай тўлдиради?

Азимжон ҲУСАНОВ,
Касбий таълим агентлиги 

директори

Нуқтаи назар

УшбУ маҚолани
ҚораҚалпоҚ тилида 

Ҳам ўҚиш УчУн
QR-кодни сканер

Қилинг!

Президентимиз ташаббуси 
билан бошланган бу 
борадаги кенг қамровли 

ишлар ёшларни, жумладан, 
Қуролли Кучлар тизими 
хизматчиларини китоб мутолааси, 
илмга чорлашда юксак самаралар 
бериши шубҳасиз.

Мезон
2026 йил 5 сентябрь, 184-сон

Холмурод САЛИМОВ,
“Янги Ўзбекистон” мухбири

Ватанини севган одам мамлакати та-
раққиётига ўз истеъдоди, билими ва меҳна-
ти, бор куч-ғайрати билан ҳисса қўшишга 
астойдил интилади. Эришилаётган ҳар бир 
ютуқдан қувонади, фахрланади, унинг кела-
жагига бефарқ бўлмайди. “Ватан мен учун 
нима беради?”, деб эмас, “Мен Ватаним 
учун нима қила оламан?”, деган ёндашув 
асосида яшайди. Шу маънода, бу тушунча 
фақат ҳис-туйғу эмас, балки амалий масъ­
улият ва фаол фуқаролик позицияси ҳамдир.

Ҳар йили мамлакатимиз бўйлаб “Ва-
танпарварлик ойлиги” ўтказилиши, шу-
нингдек, “Ватан манзумаси” сингари 
маданий-маърифий тадбирлар ташкил эти-
лаётгани ёшларимизни юртга муҳаббат ва 
садоқат руҳида тарбиялашда муҳим омил 
бўлмоқда. 

Ўз вазифасига масъулият билан ёнда-
шиш, ҳалол меҳнат қилиш, атроф-муҳитни 
асраш ва жамиятга наф келтириш бораси-
даги ишлар ҳам ватанпарварлик кўриниш­
ларидандир. Аждодларимиздан қолган 
меросни асраб-авайлашга ҳисса қўшиш, 
мамлакатимиз тарихини ўрганиш сингари 
бажариладиган юмушлар бу туйғуни мус­
таҳкамлайди. 

Менимча, ҳар куни эрталаб ишга кели-
шимиз, кечки пайт ишдан уйга қайтишимиз 
ватанпарварлик эмас, бу — масъулиятимиз. 
Ватанпарвар инсон ишга ўзини бағишлайди, 
фаолияти ривожи ҳамда юрт тараққиётига 

ҳисса қўшиш учун вақтини аямайди. Ва-
тан шаъни, ор-номусини жон-жаҳди билан 
ҳимоя қилади. Ўз манфаатидан жамоаси 
ва давлат фойдасини устун қўяди. Қалбида 
юртга дахлдорлик ҳиссини туяди. Ҳар бир 
инсонда бу ҳиссиётнинг мустаҳкамланиши-
га эришиш эса олдимизда турган долзарб 
вазифалардан.

Чинакам юртга муҳаббат оддий ҳара-
катлар орқали ҳам кўзга ташланади. Ми-
сол учун, вазифа-мажбурияти бўлмаса-да, 
йўлак ва йўл бўйларига, ҳудудларга ташлаб 

кетилган турли яроқсиз идишлар ҳамда 
чиқиндиларни териб олаётган волонтёрлар 
меҳнати, ёки хорижлик айрим кимсалар 
миллатимиз ва юртимизга тош отганида ға-
заб ҳиссига берилиш ҳам ватанпарварлик-
нинг белгиси ҳисобланади, бизнингча. 

Ватанпарварлик фақат сўзда бўлмаслиги 
керак. Ҳар биримиз уни сўз ва амал бирли-
гида кундалик ҳаётимизда намоён этишимиз 
лозим. Зеро, “Ватанни севмоқ иймондан-
дур!” дея бежиз айтилмаган. 

Ижтимоий тармоқларда ўз ҳаётини 
хавфга қўйиб бўлса-да, турли ҳалокатли 
вазиятларда инсон ҳаётини сақлаб қолган 
соҳалар вакиллари ҳамда оддий одамларни 
рағбатлантириш жараёнлари ҳақидаги матн­
ли, фото ва видеоматериалларга тез-тез кў-
зимиз тушади. Бу — яхши. Аммо тегишли 
хизматлар вакиллари ва фуқаролар ўз ин-
сонийлик вазифаси ҳамда бурчини сидқи-
дилдан бажариш, кўча-кўйда — жойларда 
шошилинч ёрдамга муҳтож аҳолига кўмак 
бериш чоғида турли даражада тан жароҳати 
олиши ёки вафот этиш ҳолатлари учраши 
эса кўнгилни оғритади. 

Жорий йил 15 август куни интернет 
нашрларида пойтахтимизнинг Учтепа тума-
ни “Қуйи Дархон” МФЙ ҳудудидаги уйлар-
дан бирида ёнғин содир бўлгани, унда ФВВ 
қутқарувчиси, 33 ёшли капитан Бобурмирзо 
Пардаев хизмат вазифасини бажариш чоғи-
да ҳалок бўлгани ҳақида хабар берилди. 
Маълум қилинишича, ватанпарвар йигит 
хонадон эгалари ҳаётини сақлаб қолишга 
катта ҳисса қўшган. Аммо кутилмаганда том 
босиб қолиб, вафот этган.  

Қандай одам элу юрт учун ўз ҳаётини 
хавф остига қўйишгача боради?! Биз-
нингча, бу шарафли иш қонида ва-
танпарварлик бўлган, одамгарчи-
лиги ва юртга муҳаббати юқори 
ҳамда масъулиятли инсонлар-
нинг қўлидан келади. Маъри-
фатпарвар бобомиз Абдулла 
Авлоний таъкидлаганидек, 
“Инсон қалбида миллат, 
Ватан, аждодлар руҳи 
олдидаги бурч ва туйғу-
лар қанчалик чуқур жой 
олган бўлса, маҳдудлик 
ўрнига миллий ғоялар 
вужудга келади. Мана 
шундай фазилатларга 
эга инсонларда кураш-
чанлик, ташаббускорлик, 
ўз-ўзини англаш, миллат, 

Ватан шаъни ва манфаатини ҳимоя қилиш-
дек муқаддас туйғулар шаклланади”. 

Ҳар биримиз ҳимоячимиз
Ватан ҳимоячиси деганда, биринчи нав­

батда, кўз олдимизга Мудофаа,  Ички ишлар 
ва Фавқулодда вазиятлар вазирликлари, Дав-
лат хавфсизлик хизмати, божхона ва бошқа 
ҳарбийлашган тузилмалар вакиллари келади. 
Аслида, ҳар биримиз Ватан ҳимоячисимиз. 
Зеро, давлатимиз раҳбари таъкидлаганидек, 

Ўзбекистон Республикаси Мудофаа 
вазирлиги ҳузуридаги Жамоатчилик кен-
гаши томонидан ватанпарварлик бўйича 
тарғибот-ташвиқотни кучайтириш мақса-
дида муайян ишлар қилинмоқда. Тошкент 
вилоятидаги ҳарбий қисмлардан бирида 
ўтказилган тадбирда Қуролли Кучларимиз 
тизимида рўй бераётган янгиланишлар, янги 
Ўзбекистоннинг янги армияси, ислоҳотлар, 

жумладан, ҳарбийларимиз, шунингдек, 
ҳудудий мудофаа ишлари бошқармаси 

ва бўлимларининг ҳарбий бўлмаган 
хизматчилари ойлик маошлари 

оширилиши, муддатли ҳарбий 
хизмат ўтаётган аскарлар учун 
яратилаётган қулайлигу имко-
ниятлар ҳақида сўз борди. 

Шуларни тинглар экан-
ман, 1990-йиллар охири —  
муддатли ва шартнома 
асосида ҳарбий хизмат-
ни ўтаган дамларим ёдга 
тушди. Ватанга қасамёд 
қилганимга гувоҳ бўлиш 
учун қарийб беш юз кило-
метрдан Тошкентга келган 

ота-онам айни жараённи 
кўра олмаганди ўшанда. Ички 

тартибга биноан улар қасамёд 
қабул қилинадиган майдонга ки-

ритилмаганди. Аммо тадбир ўтгач, 
бир муддат учрашиш насиб қилган. 

Бугун эса вазият тамоман бошқача. 
Ёзишга ҳожат йўқ, армиядаги қулай, ҳавас 

қилса арзигулик шарт-шароитларни ҳамма 
ўз кўзи билан кўриб турибди.

Йиғилиш доирасида ҳарбий қисмда 
аскарлар учун яратилган қулайликлар билан 
танишиш, улар билан мулоқот қилиш имко-
ниятига эга бўлдик.

— Бугун ҳарбий хизмат нафақат муқад-
дас бурч, балки билим олиш, касб-ҳунар 
эгаллаш, жамиятда мустаҳкам ўрин топишда 
ҳаёт мактабига айланмоқда, — дейди оддий 
аскар Улуғбек Мансуров. — 2026-2027 ўқув 
йилидан бошлаб муддатли ҳарбий хизматчи-
лар учун янги имтиёз ва имкониятлар жорий 
этилмоқда. Эндиликда аскарлар ҳарбий хиз-
матни ўташ билан бир вақтда олий таълим 
муассасаларига ҳужжат топшириб, онлайн 
таҳсил олиш имконига эга бўлади. Ҳарбий 
қисмларда институт ва университетлар би-
лан ҳамкорликда махсус тайёрлов курслари 
ташкил этилиб, биз каби ёшларнинг билим 
олиши ва келажакда муносиб мутахассис 
бўлиб етишиши учун замонавий таълим 
муҳити яратилмоқда. Юзлаб аскарлар қато-
рида мен ҳам бу имкониятлардан самарали 

фойдаланиб, элу юртимиз тараққиётига 
муносиб ҳисса қўшишга астойдил ҳаракат 
қиламан.  

Ҳарбий хавфсизлик ва мудофаа универ-
ситети факультет бошлиғи, подполковник 
Аъломирза Бобоев ҳам аскарлар учун яра-
тилган имкониятлар ҳақида қуйидагиларни 
сўзлаб берди:

— Жорий йилдан олий ўқув юртлари-
га қабул қилинган муддатли ҳарбий хиз-
матчилар ҳарбий факультет талабаларига 
тенглаштирилиб, ўқишни муваффақиятли 
якунлаганидан сўнг захирадаги лейтенант 
ҳарбий унвонини олиш ҳуқуқига эга бўла-
ди. Бу эса ҳарбий хизмат билан олий таъ-
лим ўртасидаги узвий боғлиқликни янада 
мустаҳкамлаб, ёшларнинг келгуси фаолия­
ти учун истиқболли янги эшикларни оча-
ди. Айниқса, “Битта аскар — битта касб” 
тамойили асосида ташкил этилган 3-6 ой-
лик касбий ўқув курслари ҳар бир хизмат-
чининг муайян мутахассислик эгаси бўлиб 
етишишига хизмат қилмоқда. Ушбу курс­
ларни муваффақиятли тамомлаган аскар-
ларга давлат намунасидаги сертификатлар 
берилиши уларнинг меҳнат бозорида рақо-
батбардошлигини ошириб, келажакда му-
носиб иш ўрнига эга бўлиши учун замин 
яратади.

Соҳадаги ислоҳотлар доирасида ҳарбий 
хизматни адо этиб уйига қайтган йигитлар-
нинг  фуқаролик ҳаётига тез ва муваффақият-
ли мослашувини таъминлашга ҳам алоҳида 
эътибор қаратилмоқда. Энди хусусий сек-
торда меҳнат фаолиятини бошлаш ёки янги 
касб эгаллаш истагида бўлган собиқ ҳарбий 
хизматчиларнинг касбий ва қайта тайёрлаш 
харажатлари Бандликка кўмаклашиш давлат 
жамғармаси маблағлари ҳисобидан ваучер 
асосида қоплаб берилади. Кези келганда 
айтиш керак, айни имтиёз ва имкониятлар 
армия ёшига етган йигитларни ҳарбий хиз-
матга қизиқишларини ошириб юборди. 

Мамлакатимизда ёшларга оид давлат 
сиёсати таълим, бандлик, тадбиркорлик ва 
ҳарбий соҳаларни ўзаро уйғунлаштирган 
ҳолда амалга оширилмоқда. Умуман олган-
да, бугун армияда хизмат қилаётган йигит-
лар нафақат юксак ҳарбий тайёргарликка эга 
аскар, балки кенг дунёқарашли, замонавий 
билим ва касб-ҳунар соҳиби бўлмоқда. Бир 
сўз билан айтганда, муддатли ҳарбий хиз-
матни ўташ ёшлар учун муваффақият йўлига 

айланмоқда. Бу эса юртимизда инсон қадри-
ни улуғлаш, навқирон авлоднинг орзу-инти-
лишларини рўёбга чиқариш ва келажагига 
сармоя киритиш давлат сиёсатининг устувор 
йўналишига айланганининг яққол намуна­
сидир. 

Китобхон ҳарбийлар 
сафи кенгаймоқда

Бугун ҳарбий йўналишда ҳам китоб 
ўқимасдан, илм олмасдан, сунъий ақл 
имкониятларидан фойдаланмай туриб 
муваффақиятга эришиб бўлмайди. Шу 
боис, миллий армиямиз сафларида хизмат 
қилаётган ҳарбий хизматчиларнинг жисмо-
ний-жанговор тайёргарлиги билан бирга 
интеллектуал салоҳияти, бошқача айтганда, 

ВАТАНпарварлик ва юрт ҲИМОЯСИ

Ватанпарварлик ва 
юрт ҳимояси. Ушбу 
сўзлар маъно ва мазмун 
жиҳатидан бир-бирига 
уйғун. Аммо бир оз фарқли 
томонлари ҳам бор. Келинг, 
дастлаб ватанпарварлик 
тушунчаси ҳақида фикр 
юритишга ҳаракат 
қиламиз. Назаримда, 
у инсонга она сутидан 
ўтади. Мазкур туғма 
туйғу босқичма-босқич — 
ота-она, оила тарбияси, 
мактаб ва ўқув даргоҳлари 
таълими, кейинчалик 
шахсий масъулият орқали 
шаклланади. Кишида 
бу фазилат ўз давлати 
рамзлари, элу юрти 
миллий қадриятлари ва 
маданиятига ҳурматида ҳам 
яққол намоён бўлади. 

тўкилган гўша — ота макон, она юртни ар-
доқлаш ва улуғлаш табиатимизда мужассам. 
Ватанни асраб-авайлаш, севиш, уни ҳимоя 
қилиш шу азиз юрт ҳар бир фарзанднинг 
муқаддас бурчи. Дунёда юзага келган нотинч­
ликлар, авж олаётган қарама-қаршиликлар 
ана шу муқаддас бурчга садоқат масъулияти-
ни ошириш баробарида ҳар биримизни янада 
огоҳ ва ҳушёр бўлишга ундамоқда. 

Тўғри, ҳамма ҳам қўлига қурол олиб 
Ватанни қўриқламайди. Айтайлик, шоир 
ва ёзувчилар, журналистлар ўз қалами би-
лан юртни ҳимоя қилиши лозим. Telegram, 
Facebook, Instagram каби ижтимоий тар-
моқларга миллий манфаатларимиздан 
келиб чиқиб тайёрланган контентлар 
жойлаштириш орқали ҳам юрт асрала-
ди.  Зеро, “Ватанга муҳаббат унда яшаш-
дан ҳузур-ҳаловат, ундан узоқда бўлганда 
соғинч, унга ҳужум қилинганида мудофаа 
этиш ва у камситилганда ғазаб ҳисларини 
пайдо қилади”, дея бежиз айтмаган шайх 
Муҳаммад Ғаззолий.

замонавий билим ва кўникмалари, шунинг­
дек, китобхонлиги ҳам муҳим мезонлардан 
бири сифатида кўрилмоқда. 

Тизимда китобхонликни кенг тарғиб қи-
лиш, маънавий-маърифий тадбирлар ташкил 
этиш, ҳарбий хизматчиларнинг бўш вақти-
ни мазмунли ўтказиш ва уларни мутолаага 
жалб этишга алоҳида эътибор берилмоқда. 
Ҳарбий тузилмалардаги зиё масканлари ки-
тоб фонди бойитилиб, посбонлар куннинг 
исталган вақтида мутолаа қилиши учун кенг 
шарт-шароитлар муҳайё этилаётир. Жорий 
йил якунигача юртимиздаги барча ҳарбий 
қисм ва муассасаларни бир миллион нусха-
даги бадиий адабиётлар билан таъминлаш 
белгиланган.

— Кутубхонамиз фонди бойиб, унда 
сақланаётган электрон адабиётлар сони 
кўпайиб бораётгани қувонарли, — дейди 
Ҳарбий хавфсизлик ва мудофаа универси-
тетининг Сержантлар тайёрлаш олий макта-
би кутубхоначиси Гулжаҳон Мусурмонова.  
— Ҳарбийнинг, у хоҳ аскар, сержант, хоҳ 
офицер бўлсин, бадиий ва соҳага доир китоб­
ларни ўқиши унинг хизматдаги фаолиятида 
ўз ижобий натижасини беради деб ўйлайман. 
Шу маънода, армияда бу борада қилинаётган 
ишлар ўз самарасини бера бошлади. Китоб-
хон Ватан ҳимоячилари сафи кенгаймоқда.    

Маълум қилишларича, жорий йилдан 
бошлаб ҳар йили Қуролли Кучларнинг бар-
ча тоифадаги ҳарбий хизматчилари ўрта-
сида тўрт босқичли “Маънавият қалқони” 
республика китобхонлик танлови ўтказили-
ши режалаштирилди.

— Танловнинг биринчи босқичи ҳарбий 
қисм ва олий ҳарбий таълим муассасала-
рида, иккинчи босқичи ҳарбий округ, бир-
лашма ва қўшилмаларда, учинчи босқичи 
Қуролли Кучлар таркибидаги вазирлик ва 
идораларда ўтказилади, — дейди мудофаа 
вазири маслаҳатчиси Олимжон Ўсаров.  
—  Якунда эса саралаш босқичлари ғолиб­
лари ўзаро беллашади. Танловнинг  тўрт 
ғолиби Қуролли Кучлар Олий Бош Қўмон-
дони — Президентимиз бош соврини — за-
монавий электромобиль билан тақдирлана-
ди. Совринли ўринларни эгаллаган ҳарбий 
хизматчиларга пул мукофоти ва дипломлар 
топширилади. 

“Маънавият қалқони” танловининг 
бундай кенг қамровда ташкил этилаётгани 
ҳарбий хизматчилар ўртасида китобхон-
лик маданиятини юксалтириш, маънавий 
дунёқарашини бойитиш ва интеллектуал 
салоҳиятини оширишга қаратилган тизим-
ли ишлар изчил давом этаётганидан далолат 
беради. Айтиш лозим, ҳарбий хизматчининг 
жанговар тайёргарлиги қанчалик муҳим 
бўлса, унинг маънавий-руҳий барқарорлиги, 
мустақил фикрлаши ва билим савияси ҳам 
шунчалик аҳамиятлидир.

Китобхонлик ҳақида гап кетганда, жо-
рий йил 22 май куни давлатимиз раҳбари 
Ўзбекистонда китобхонликни ривожланти-
риш бўйича умуммиллий ҳаракатга старт 
бергани ҳақида айтмасак бўлмас.  Бошлан-
ган “Миллий китобхонлик ҳаракати” дас­
турининг умумий йиллик мукофот фонди 
240 минг долларни ташкил этиши, мазкур 
тадбирнинг финал босқичи Президент да-
ражасида ўтказилиши, бош соврин соҳиби 
50 минг доллар билан тақдирланишининг 
ўзи мазкур ҳаракат нуфузи нечоғлиқ юқо-
рилигидан дарак беради.  Очиғи, бунақаси 
ҳали бўлмаган.

Президентимиз ташаббуси билан бош­
ланган бу борадаги кенг қамровли ишлар 
ёшларни, жумладан, Қуролли Кучлар ти-
зими хизматчиларини китоб мутолааси, 
илмга чорлашда юксак самаралар бериши 
шубҳасиз. 

Камолот пиллапояси

барчамиз энг аввало Ватан ҳимоячиси, тинч-
лик посбони бўлишимиз зарур!

Қаерда бўлмайлик, туғилиб ўсган қиш­
лоғимиз, шаҳримиз, бир сўз билан айтган-
да, Ватанимиз ҳақида гап кетса, беэъти-
бор бўлолмаймиз, негаки киндик қонимиз 


